Монгол Улсын Их Хурлын 2010 оны намрын ээлжит чуулганы Хууль зүйн байнгын хорооны 02 дугаар сарын 01-ний өдөр (Мягмар гариг)-ийн хуралдаан 10 цаг 15 минутад Төрийн ордны “А” танхимд эхлэв.

Улсын Их Хурлын гишүүн Х.Жекей ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 20 гишүүнээс 11 гишүүн ирж, 65,0 хувийн ирцтэй байв. Үүнд:

Чөлөөтэй: Д.Одбаяр, Л.Болд, Д.Дэмбэрэл, Д.Оюунхорол, Ч.Сайханбилэг


Өвчтэй:     С.Баяр, З.Энхболд


Тасалсан:    Х.Баттулга, Ж.Энхбаяр

Улсын Их Хурлын гишүүн Ц.Мөнх-Оргил нарын гишүүдээс 2010 оны 10 дугаар сарын 29-ний өдөр Нотариатын тухай хуульд нэмэлт, өөрчлөлт оруулах тухай хуулийн төсөл болон дагалдах хуулийн төслүүд, Монгол Улсын Засгийн газраас 2010 оны 11 дүгээр сарын 02-ны өдөр өргөн мэдүүлсэн Нотариатын тухай хуулийн төсөл /Шинэчилсэн найруулга/ болон дагалдах хуулийн төслүүдийн /Анхны хэлэлцүүлэг/


Хэлэлцэж байгаа асуудалтай холбогдуулан Хууль зүй, дотоод хэргийн дэд сайд В.Удвал,  мөн яамны Хууль зүйн бодлогын газрын дарга Ц.Цолмон,  ахлах мэргэжилтэн Д.Ариунтуяа,  Нотариатчдын танхимын ерөнхийлөгч Ч.Отгонбаяр,  мөн танхимын гадаад харилцааны зөвлөх Ч.Батбилэг, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Хууль зүйн байнгын хорооны зөвлөх С.Энхбаяр, референт Г.Нямдэлгэр нар байлцав.


Хуулийн төслүүдийг анхны хэлэлцүүлэгт бэлтгэсэн талаар Улсын Их Хурлын гишүүн Ц.Мөнх-Оргил танилцуулга хийв.


Уг асуудалтай холбогдуулан Улсын Их Хурлын гишүүн Ж.Сүхбаатар, Х.Тэмүүжин нар асуулт асууж, Улсын Их Хурлын гишүүн Ц.Мөнх-Оргил, ажлын хэсгээс В.Удвал, Ч.Отгонбаяр, Ц.Цолмон нар хариулав. 


Улсын Их Хурлын гишүүн Ж.Сүхбаатар санал хэлэв. 

Х.Жекей: 1.Төслийн 5 дугаар зүйлд дор дурдсан агуулга бүхий 5.5 дахь хэсэг нэмэх:

“5.5.Танхимын дүрмийг батлах, түүнд нэмэлт өөрчлөлт оруулах бүрэн эрхийг бүх гишүүдийн хурал хэрэгжүүлнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

2.Төслийн 5 дугаар зүйлд дор дурдсан агуулга бүхий 5.6 дахь хэсэг нэмэх:

“5.6.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдсон бүртгэл, мэдээллийн нэгдсэн санг бүрдүүлж ажиллах бөгөөд хуульд заасан төр, байгууллага, хувь хүний нууцтай холбоотойгоос бусад мэдээ мэдээлэл, тайлан, тоо баримтыг улсын бүртгэлийн асуудал эрхэлсэн төрийн захиргааны байгууллагатай үнэ төлбөргүй солилцож, харилцан мэдээлнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

3.Төслийн “Нотариатчаар ажиллах насны дээд хязгаар 65 нас байна.” гэсэн 6.2 дахь хэсгийг хасч үүнтэй нийцүүлэн төслийн 19 дүгээр зүйлийн 19.1.2 дахь заалт, 19.2 дахь хэсгийн “нотариатчаар ажиллах насны дээд хязгаарт хүрсэн,” гэснийг тус тус хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

4. Төслийн 7 дугаар зүйлийн 7.1 дэх хэсгийн “явуулна” гэснийг “явуулах бөгөөд тойрог сольж ажиллахыг хориглоно” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

5. Төслийн 7 дугаар зүйлд дор дурдсан агуулгатай 7.4 дэх хэсэг нэмж үүнтэй нийцүүлэн төслийн 10 дугаар зүйлийн 10.2 дахь хэсгийг хасах: 

“7.4.Тойрог шилжүүлэх тохиолдолд мэргэшлийн шалгалт дахин өгнө. Тэнцсэн нотариатч тойрогт сул орон тоо гартал дараалал хүлээнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.


6.Төслийн 7 дугаар зүйлийн 7.2 дахь хэсгийн “нотариатчийн тоог” гэсний дараа “Танхимын саналыг харгалзан” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

7. Төслийн 8 дугаар зүйлийн 8.1 дэх хэсгийн “Нотариатч” гэсний дараа “тогтоосон тойрогтоо үйл ажиллагаа эрхлэн явуулах” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

8. Төслийн 15 дугаар зүйлийн 15.6 дахь хэсгийн “харгалзан” гэсний дараа “улсын хэмжээнд 3 жил тутам явуулах бөгөөд нотариатч ажиллаагүй тухайн тойрогт мэргэшлийн шалгалт явуулах эсэхийг” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

9.Төслийн 17 дугаар зүйлд дор дурдсан агуулга бүхий 17.1.4 дэх заалт нэмэх: 

“17.1.4.нотариатч төрийн албан тушаалд томилогдсон, сонгогдсон тохиолдолд тухайн шийдвэрийг нь үндэслэн.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

10. Төсөлд дор дурдсан агуулга бүхий 20 дугаар зүйл нэмж үүнтэй нийцүүлэн төслийн зүйл, хэсэг, заалтын дугаарыг өөрчлөх:

“20 дугаар зүйл. Нотариатчийн тангараг
20.1.Нотариатч үйл ажиллагаагаа эхлэхийн өмнө тангараг өргөх бөгөөд тангараг өргөх журмыг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжиж байгаа гишүүд гараа өргөнө үү.

Уг саналын талаар Улсын Их Хурлын гишүүн Ц.Нямдорж асуулт асууж, Улсын Их Хурлын гишүүн Ц.Мөнх-Оргил, ажлын хэсгээс Ч.Отгонбаяр нар хариулж, нэмэлт тайлбар хэлэв.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

11. Төслийн 20 дугаар зүйлд дор дурьдсан агуулга бүхий 20.2.3 дахь заалт нэмж дугаарыг өөрчлөх:

“20.2.3.гишүүний татвараа төлөх;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

12.Төслийн 20 дугаар зүйлд дор дурьдсан агуулга бүхий 20.2.4 дэх заалт нэмж дугаарыг өөрчлөх:

“20.2.4.нотариатч нь хариуцлагын даатгалд даатгуулах;” гэсэн саналыг дэмжиж байгаа гишүүд гараа өргөнө үү.

Уг саналын талаар Улсын Их Хурлын гишүүн Ж.Сүхбаатар асуулт асууж, Улсын Их Хурлын гишүүн Ц.Мөнх-Оргил хариулж, нэмэлт тайлбар хэлэв.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

13. Төслийн “нотариатын үйлдэл хийх эрхгүй этгээд нотариатын үйлдлийг хууль бусаар хийх;” гэсэн 20.3.3 дахь заалтыг хасах саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

14.Төслийн 20.3.5, 20.3.8 дахь заалт нь 20.2.5 дахь заалт, 12.5 дахь хэсэгтэй тус тус давхцсан учир хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

15.Төслийн 23 дугаар зүйлийн 23.1 дэх хэсгийг дараахь байдлаар өөрчлөн найруулах: 

“23.1.Нотариатч нь нотариатын үйлдлийг буруу хийсэн, үйлчлүүлэгчийн хувийн байдлыг буруу тогтоосон зэрэг бусад буруутай үйлдлийн улмаас үйлчлүүлэгчид  болон гуравдагч этгээдэд хохирол учруулсан тохиолдолд түүнийг нөхөн төлөх зорилгоор хариуцлагын даатгалд заавал даатгуулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

16.Төслийн 23 дугаар зүйлд дор дурдсан агуулгатай 23.4 дэх хэсэг нэмж, үүнтэй нийцүүлэн дугаарыг өөрчлөх:

“23.4. Даатгалын нөхөн төлбөрийн хэмжээ нь нийслэлд нэг сарын хөдөлмөрийн хөлсний доод хэмжээг хоёр зуу дахин нэмэгдүүлсэнээс доошгүй хэмжээгээр, орон нутагт зуу дахин нэмэгдүүлснээс доошгүй хэмжээгээр тус тус даатгуулсан байна.” гэсэн саналыг дэмжиж байгаа гишүүд гараа өргөнө үү.

Уг саналын талаар Улсын Их Хурлын гишүүн Р.Гончигдорж, Ц.Нямдорж, Ц.Мөнх-Оргил, ажлын хэсгээс Ц.Цолмон, Ч.Отгонбаяр нар санал хэлэв. 

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

17.Төслийн 40.4, 40.5 хэсэг нь Иргэний хуулийн 64.2.1, 64.2.2 дахь заалтуудтай давхцаж байгаа учир хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

18.Төслийн 42 дугаар зүйлийн 42.7 дахь хэсгийн “битүүмжилсэн бол” гэсний дараа “уг өвлөгдөх эд хөрөнгийг битүүмжлэлээс чөлөөлөгдтөл” гэж нэмэх саналыг дэмжиж байгаа гишүүд гараа өргөнө  үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

19. Төслийн 43 дугаар зүйлийн 43.3 дахь хэсгийн “нотариатын” гэсний өмнө “тухайн баримт бичиг болон” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

20. Төслийн 45 дугаар зүйлийн 45.8 болон 45.10 дахь хэсэг агуулгын хувьд давхцсан тул 45.8 дахь хэсгийг хасч 45.10 дахь хэсгийн “дундын” гэсний өмнө “Үл хөдлөх эд хөрөнгийн баримт бичигт нэмэлт, өөрчлөлт оруулах болон” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

21. Төслийн 46 дугаар зүйл нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийг эрхийн улсын бүртгэлийн тухай хуулийн 13.5 дахь хэсэгтэй давхцаж байгаа учир 46.1.1-46.1.4 дэх заалтыг хасч, дор дурьдсан агуулга бүхий 46.2 дахь хэсэг нэмэх:

“46.2.Энэ хуулийн 46.1-д заасан баримт бичгийг гэрчлэхдээ тухайн баримт бичиг нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд заасан шаардлагад нийцэж байгаа эсэхийг нягтална.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

22. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

23. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Иргэний хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж  байгаа гишүүд гараа өргөнө үү.

Гишүүдийн олонхийн саналаар дэмжигдлээ.

24. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Векселийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

25. Монгол Улсын Засгийн газраас 2010 оны 11 дүгээр сарын 02-ны өдөр Улсын Их Хуралд өргөн мэдүүлсэн Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

26. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Барааны тэмдэг, газар зүйн заалтын тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

27. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Валютын зохицуулалтын тухай хуулийн зарим заалтыг хүчингүй болсонд тооцох тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

Хуулийн төслийн талаарх найруулгын шинжтэй зарчмын зөрүүтэй саналын томъёоллуудаар санал хураалт явуулав.

1. Төслийн 3 дугаар зүйлийн 3.1.6 дахь заалтын “ёс зүйтэй байх” гэснийг “ёс зүйн дүрмийг чанд баримталж ажиллах” гэж өөрчлөх; 

2. Төслийн 4 дүгээр зүйлийн 4.1 дэх хэсгийн “/цаашид нотариатч/” гэх гэснийг хасах; 

3.  Төслийн 5 болон 8 дугаар зүйлийн дугаарыг хооронд нь сольж, үүнтэй нийцүүлэн төслийн зүйл, хэсгийн дугаарыг солих.

4.Төслийн 12 дугаар зүйлийн 12.7 дахь хэсгийн “тушаалыг” гэснийг “үйлчилгээний болон тээврийн хөлсний хэмжээг баталсан шийдвэрийг” гэж өөрчлөх; 

5. Төслийн 23 дугаар зүйлийн 23.1 дэх хэсгийн “албан журмаар” гэснийг “заавал” гэж өөрчлөх; 

6. Төслийн 30 дугаар зүйлийн 30.1.5 дахь заалтыг дараах байдлаар өөрчлөн найруулах: 

“30.1.5. Хэрэг хянан шийдвэрлэх ажиллагаанд өөрөө итгэмжлэгдсэн төлөөлөгчөөр оролцвол уг хэрэгт холбогдох баримт бичгийг”; 

7. Төслийн 34 дүгээр зүйлийн 34.1 дэх хэсгийн “бөгөөд түүнд нотариатын үйлдэл хийхэд оролцсон гэрч, орчуулагч, /хэлмэрч/ зэрэг бусад оролцогчийн овог, эцэг /эхийн нэр/, өөрийн нэр хаяг, оршин суугаа газрыг тодорхой бичсэн байна” гэсэн нь 33.2 дахь хэсэгтэй давхцаж байгаа учир хасах; 

8. Төслийн 38 дугаар зүйлийн 38.3 дахь хэсгийн “байршуулна” гэснийг “хадгалуулна” гэж өөрчлөх; 

9. Төслийн 45 дугаар зүйлийн 45.2 дахь заалтын “нөлөөлөл дор хийгдсэн” гэснийг “нөлөөлөлд автаагүй” гэж, 45.11 дэх хэсгийн “үдэж дугаарлан” гэснийг “хавтаслаж” гэж тус тус өөрчлөх; 

10. Төслийн 47 дугаар зүйлийн гарчигийг дор дурдсанаар өөрчлөн найруулах:

“47 дугаар зүйл. Гэр бүлийн дундаа хамтран өмчлөх эд хөрөнгөөс гишүүдэд ногдох хэсгийг гэрчлэх”; 

11. Төслийн 47 дугаар зүйлийн 47.2, 47.3, 47.5 дах хэсгийн “эд хөрөнгө” гэсний өмнө “үл хөдлөх хөрөнгө” гэж нэмэх; 

12. Төслийн 48 дугаар зүйлийн 48.2 дахь хэсгийн “тухайн тодорхой хэсгийг бүрэн тусгана” гэснийг “үндсэн агуулгыг илэрхийлсэн хэсгийг заавал хамт гэрчилнэ” гэж өөрчлөх саналуудыг дэмжиж байгаа гишүүд гараа өргөнө үү.

Улсын Их Хурлын гишүүн Х.Жекей, дээрх хуулиудтай холбогдуулж зарим өөрчлөлт орж байгаа хуулиудын нэрсийн жагсаалтыг уншиж танилцуулав. 


Нотариатын тухай хуулийг хүчингүй болсонд тооцох тухай, Аж ахуйн үйлчилгээний ажиллагааны тусгай зөвшөөрлийн тухай хуульд өөрчлөлт оруулах тухай, Арбитрын тухай хуульд өөрчлөлт оруулах тухай,  Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэхийн  хорио цээрийн хяналт, шалгалтын тухай хуульд өөрчлөлт оруулах тухай,  Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай,  Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай, Мөнгө угаах болон терроризмын санхүүжилттэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Сэргээгдэх эрчим хүчний тухай хуульд өөрчлөлт оруулах тухай, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай, Чөлөөт бүсийн тухай хуульд өөрчлөлт оруулах тухай, Эд хөрөнгө өмчлөх, эрх түүнтэй холбоотой эд  хөрөнгийн бусад эрхийн улсын бүртгэлийн тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай,  Хуульч сонгон шалгаруулах тухай хуульд өөрчлөлт оруулах тухай, Жижиг, дунд үйлдвэрийн тухай хуульд өөрчлөлт оруулах тухай, Монгол Улсын Их Хурлын Сонгуулийн тухай хуульд өөрчлөлт оруулах тухай, Орон нутгийн Хурлын сонгуулийн тухай хуульд өөрчлөлт оруулах тухай,  Хувиргасан амьтад, организмын тухай хуульд өөрчлөлт оруулах тухай,   Хуулийн төслүүдийн буцаах тухай  хуулиудын зарчмын саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Х.Жекей: УИХ-ын гишүүн Ж.Сүхбаатарын гаргасан, Төслийн 1 дүгээр зүйлийн 1.1 дэх хэсгийн “хамгаалахтай” гэснийг “хангахтай” гэж өөрчлөх саналыг дэмжиж байгаа гишүүд гараа өргөнө үү.

Зарчмын зөрүүтэй саналуудаар санал хураалт явуулж  дуусав.

Байнгын хорооноос  гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Сүхбаатар илтгэхээр болов.


Хуралдаан 11 цаг 35 минутад өндөрлөв.


Тэмдэглэлтэй танилцсан:


ХУУЛЬ ЗҮЙН БАЙНГЫН

ХОРООНЫ ДАРГА






Д.ОДБАЯР


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ХУУЛЬ ЗҮЙН БАЙНГЫН ХОРООНЫ
2011 ОНЫ  02 ДУГААР САРЫН 01-НИЙ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Жекей: Эрхэм  гишүүдийн амрыг эрье. Ирцийг танилцуулъя. Одбаяр гишүүн тойрогтоо ажилтай байна. Баттулга гишүүн орж ирэх юм байна. Болд гишүүн гадаадад  томилолттой. С.Баяр өвчтэй, Гончигдорж гишүүн ирж байгаа юм байна. Лүндээжанцан, Мөнх-Оргил, Нямдорж, Бат-Эрдэнэ, Ж.Сүхбаатар, Б.Чойжилсүрэн, Х.Тэмүүжин, Д.Тэрбишдагва, С.Эрдэнэ гишүүд байна.
Оюунхорол, Сайханбилэг нар чөлөөтэй. З.Энхболд гишүүн өвчтэй. Ж.Энхбаяр гишүүн орж ирж яваа юм байна.


Байнгын хорооны гишүүдийн ирц бүрдсэн тул Хууль зүйн байнгын хорооны  2011 оны 2 дугаар сарын 1-ний өдрийн хуралдаан нээснийг мэдэгдье.


Байнгын хорооны хуралдаанаар хэлэлцэх асуудлыг танилцуулъя.


Нотариатын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүд /УИХ-ын гишүүн Мөнх-Оргил нарын 17 гишүүнээс өргөн мэдүүлсэн/ /Анхны хэлэлцүүлэг/

Хоёрдугаарт, Нотариатын тухай хуулийн төсөл. Шинэчилсэн найруулга болон уг хуулийн төсөлтэй холбогдуулан боловсруулсан бусад хуулийн төслүүд /Засгийн газраас өргөн мэдүүлсэн/ /Анхны хэлэлцүүлэг/


Хэлэлцэх асуудалтай холбогдуулан өөр саналтай хүн байна уу?  Лүндээжанцан

Д.Лүндээжанцан: Би сайн ойлгосонгүй. Энэ чинь хоёр хуулийн нэг шинэчилсэн найруулга, нэг нэмэлт, өөрчлөлтийн анхны хэлэлцүүлэг гээд байх юм. Хэлэлцэх эсэх дээр 2 байтугай, 20  хууль явж болдог. Анхны хэлэлцүүлэг дээр чинь нэгтгэсэн нэг хууль орж ирэх ёстой юу? Үгүй юу? Надад тийм ойлголт төрөөд байх юм, энэ ямар учиртай юм бэ? Би ойлгохгүй байна.


Х.Жекей: Хоёр хуулийг ажлын хэсэг байгуулагдаад нэгтгээд, одоо хоёр хуулийн анхны хэлэлцүүлэг дээр Мөнх-Оргил гишүүнээр ахлуулсан ажлын хэсэг байгуулагдаад, одоо танилцуулга хийх гэж байна.


Ингээд хэлэлцэх асуудалд оръё. 


Мөнх-Оргил гишүүнийг танилцуулга хийхийг урьж байна. Нотариатын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийн анхны хэлэлцүүлэг эхэлж байна. 


Ц.Мөнх-Оргил: Баярлалаа. Гишүүдийн энэ өглөөний амар амгаланг айлтгая. Хууль зүйн байнгын хорооны 2010 оны 22 дугаар тогтоолоор байгуулагдсан ажлын хэсэг Монгол Улсын Засгийн газраас өргөн мэдүүлсэн  Нотариатын тухай хуулийн шинэчилсэн найруулгын төсөл болон уг хуулийн төсөлтэй холбогдуулан зарим  хуульд нэмэлт, өөрчлөлт оруулах тухай хуулийн төсөл, түүнчлэн УИХ-ын гишүүн  Мөнх-Оргил нарын 17 гишүүнээс өргөн мэдүүлсэн Нотариатын тухай хуульд нэмэлт, өөрчлөлт оруулах тухай болон Нотариатын үйлчилгээ үзүүлэхтэй холбоотой  29 хуульд нэмэлт, өөрчлөлт оруулах тухай хуулийн төслүүдийг Монгол Улсын Их Хурлын чуулганы хуралдааны дэгийн тухай хуулийн 16.4-д заасны дагуу гишүүд та бүхэнд танилцуулж байна.

Ажлын хэсэг З, дэд ажлын хэсэг 6 удаа тус тус хуралдсан болно. Хуулийн төслүүдийг нэгтгэхдээ төслүүдийн хоорондын уялдаа холбоо, хууль батлагдсаны дараа хэрэгжих боломж, үүсэх үр дагавар, бусад хууль тогтоомжтой нийцүүлэх, хуулийн төслүүдийн үндсэн концепцийг нэгтгэх зэрэг зарчмыг баримтлан ажилласан. 


Нотариатын тухай хуулийг нэгтгэхдээ Монгол Улсын Засгийн газраас өргөн мэдүүлсэн хуулийн төслийг суурь болгож, харин тэдгээрийг дагалдан өргөн мэдүүлсэн хуулийн төслүүдийн хувьд  Улсын Их Хурлын гишүүдээс өргөн мэдүүлсэн хуулийн төслүүдийг тус тус суурь болгон боловсруулж байна.

Ажлын хэсгийн гишүүдийн саналаар төсөлд Нотариатын тойрог, түүнд ажиллах нотариатчийн тоог тогтоохдоо хууль зүйн асуудал эрхэлсэн Засгийн газрын гишүүн, эдийн засаг, нийгмийн бодит шаардлага, нотариатын танхимын саналыг харгалзаж, улсын хэмжээнд З жил тутам мэргэжлийн шалгаруулалт явуулахаар, харин тухайн тойрогт орон тоо гарсан тохиолдолд тухай бүр мэргэжлийн шалгаруулалтыг явуулж байхаар тусгасан бөгөөд нотариатын үйлчилгээг иргэдэд хүндрэл чирэгдэлгүй хүртээмжтэй байлгахын тулд нотариатчийг тогтоосон тойрогт үйл ажиллагаагаа тогтмол явуулах нөхцөлийг хангах үүднээс нотариатын тойргийг сольж ажиллахыг хориглох, тойрог шилжүүлэн ажиллах тохиолдолд тухайн тойрогтоо дахин мэргэжлийн шалгалт өгч байх, гишүүний татвар төлөх болон хариуцлагын даатгалт хамрагдах асуудлыг Нотариатчийн үүрэгт нэмж тусгах, нотариатын үйл ажиллагаатай холбогдсон бүртгэл мэдээллийн нэгдсэн цахим санг бүрдүүлэх, нотариатын танхим зохион байгуулахаар, шуудангаар баримт бичгийн хуулбарыг ирүүлэх тохиолдолд нотариатаар заавал гэрчлүүлсэн байхаар түүнчлэн бусад хууль тогтоомжтой давхацсан зарим заалтуудыг төслөөс хасах, өөрчлөн найруулахаар, дагалдах хуулийн төслүүдээс Газрын тухай хуульд өөрчлөлт оруулах тухай, Иргэний хуульд өөрчлөлт оруулах тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, Векселийн тухай хуульд өөрчлөлт оруулах тухай, Валютын зохицуулалтын тухай хуулийн зарим заалтыг хүчингүй болсонд тооцох тухай хуулийн төслүүдийг төсөл санаачлагчид нь буцаах нь зүйтэй юм гэсэн саналыг оруулж байна.


Ажлын хэсгээс нэгтгэн боловсруулсан Нотариатын тухай хуулийн шинэчилсэн найруулгын төсөл болон  дагалдах бусад хуулиудад нэмэлт, өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


Х.Жекей: Мөнх-Оргил гишүүнд баярлалаа.  Асуух асуулттай гишүүд нэрсээ өгнө үү. Сүхбаатар, Тэмүүжин

Ажлын хэсгийн гишүүдийн танилцуулъя. Удвал- ХЗДХ-ийн дэд сайд, Цолмон- ХЗДХ-ийн яамны Хууль зүйн бодлогын газрын дарга, Ариунтуяа- мөн яамны  Хууль зүйн бодлогын газрын ахлах мэргэжилтэн, Отгонбаяр- Нотариатчийн танхимын ерөнхийлөгч, Батбилэг- Нотариатчийн  танхимын гадаад харилцааны зөвлөх нар оролцож байна.


Ж.Сүхбаатар: Би ажлын хэсэг нэлээн сайн ажилласан байх гэж бодож байна. Би өргөн барьсан шинэчилсэн найруулгын төсөл дээр байгаа 1З дугаар зүйлээс асууя.  Нямдорж сайдтай яриад л байсан, уг нь санал нэгдээд байдаг нэг асуудал бий. Төрийн захиргааны төв байгууллагын бүрэн эрх гээд тавьсан байна. З дугаар бүлэг дээр гарчиг нь.  Ер нь бол яам гэдэг чинь нэг чиг үүрэгтэй л байхаас биш, бүрэн эрх гээд байх юм яаманд байх ёсгүй. Хуучин бол яамны сайд гэж байхад яам бүрэн эрхтэй, сайд нь түүнийгээ дагалдсан, яамныхаа бүрэн эрхийг эдэлж, хэрэгжүүлдэг байж байгаад тэгээд сүүлдээ Засгийн газрын гишүүн гэдгээр, сайд гэдгээрээ яваад ирэхээр нөгөө яам чинь аппарат болж хувираад, тэгээд Засгийн газрын гишүүн нь өөрөө бүрэн эрхтэй байдаг, аппарат нь тэнд үйлчилдэг, тусалдаг ийм чиг үүрэгтэй байдаг болоод явсан. Үүнийг засах гээд их олон удаа ярьж байгаа юм. Хууль зүйн яам нь ч  дор нь байгаа улсууд нь дандаа анхаардаггүй юм уу? шинэчилсэн найруулгын юман дээрээ би бол тэр Хууль зүйн асуудал эрхэлсэн Засгийн газрын гишүүний бүрэн эрх гээд түүнийгээ нэгдүгээрт хийчихмээр байгаа юм. Үүнийг юу гэж үзэж байгаа бол? 


 Хоёрдугаарт, 13.2 дээр байгаа юм. 13.1-д заасан зарчим чиг үүргийг гэж байгаа юм.  13 дугаар зүйлд, бүрэн эрх гэж байгаа юм. Чиг үүрэг, бүрэн эрх хоёр чинь өөр шүү дээ. Тэгээд  13.1-д заасан зарим чиг үүргийг гээд явчихаж байгаа юм. Тэгээд  13.1-д нь болохоор ямар ч чиг үүрэг байхгүй, бүрэн эрхүүд байж байгаа юм. Энэ бичиг үсгийн талаасаа юмнууд бас байна л даа.


Хойно нь  17.1.4-т байна л даа. Нотариатч төрийн албанд томилогдсон, сонгогдсон тохиолдолд гээд хар ярианы хэллэгтэй. Төрийн алба гэдэг чинь зүгээр үйл ажиллагаа шүү дээ. Үйл ажиллагаанд томилогдоно, сонгогдоно гэсэн ойлголт байхгүй шүү дээ. Ажлын хэсгийн томъёолол юм шүү. Төрийн албан тушаалд томилогдсон, сонгогдсон гэж өөрчлөх ёстой юм биш үү? Албанд биш, албан тушаалд гэж  найруулбал яаж байна вэ?


Гурав дахь нэг зарчмын асуудал байна.  Ер нь Нотариатын энэ хууль дээр харах юм бол Хууль зүйн асуудал эрхэлсэн Засгийн газрын гишүүн бол зөвшөөрөл олгох, юм батлах гэдэг юм уу? их үүрэг рольтойгоор оролцож байгаа юм. Нотариатчийн хариуцлагын даатгал гээд хийж байна л даа, энэ хуулийн заалтад. Зарчмын хувьд ийм юм биш үү?  Хууль зүйн асуудал эрхэлсэн Засгийн газрын гишүүн тодорхой ийм эрхтэй байж байгаад тэр эрхээ Нотариатчийн танхимд шилжүүлдэг. Түүнээс өөрөө заавал батална гээд, заавал тэр зөвшөөрлийг цуцална гээд байх биш. Тэгэхдээ тэр эрх мэдэл нь сайдад байдаг ч гэсэн харин тэр чиг үүргийг биш, тэр бүрэн эрхийнхээ бүхэлд нь буюу хэсэгчилж, тэр бүрэн эрхээ нотариатчийн танхимд хугацаатай  шилжүүлдэг, цаад гол үндсэн юм нь сайд дээрээ байдаг. Хүсвэл Нотариатын танхимтай харилцах харилцаан дээрээ ямар байдлаар байх вэ гэхээр тэр бүрэн эрхээ буцаад татаад авчихаж болдог. Муу ажиллаад байвал дарга нь дотоод ардчиллынх нь юманд оролцохгүйгээр, ингээд үл ойлголцол болоод ажил төрөл нь явахгүй бол энэ бүрэн эрхээ буцаагаад татаад авчихдаг ч гэдэг юм уу? ийм зарчмын хандлагууд байж болохгүй юу?  Яагаад би үүнийг хэлж байна вэ гэхээр, би жаахан дэлгэрүүлж хэлэхэд, ер нь Төрийн албаны зөвлөлийг жишээ нь Ерөнхийлөгч зарим чиг үүргийг татан буулга гэж байгаа. Манай Монголд төрийн байгууллагууд тодорхой бүрэн эрх нь өөртөө байчихаад, тэгээд тэр байгууллага юм уу? тэр албан тушаалтан бүрэн эрхээ өөртөө заавал байлгаад байхгүйгээр төр тодорхой нөхцөлтэйгээр шилжүүлэн төлүүлдэг тийм маягаар зохицуулж байхгүй бол заавар журмыг батална гэж байгаа юм. 


Сайд нь, Засгийн газрын гишүүн итгэх юм бол  журмыг нь Нотариатчийн танхимд шилжүүлье. Итгэлгүй нэг нөхөр ардчиллын шугамаар гараад ирсэн байх юм бол тэр журмаа өөрөө батлаад явдаг ч гэдэг юм уу? ийм юмнуудыг бодож, болгоож томъёолж болохгүй юу? Ер нь үүнийг хараад байхад нэг бол бид заавал батална, нэг бол заавал хүнд шилжүүлнэ гэсэн юм болчихоод байх юм. Төрийн үндсэн чиг үүрэг чинь бүрэн эрх дээрээ сууж өгөхдөө тэр үндсэн албан тушаал юм уу? байгууллага дээрээ сууж өгөөд, тэр нь тодорхой хугацаа, нөхцөлтэйгээр шилжиж, түүнээсээ гарч явдаг ийм зарчмын хандлага их чухал юм. Энэ Нотариатын хуулийг харахаар Засгийн газрын гишүүн маш их оролцоотой байна. Тэгэхдээ оролцоо байх нь зөв байна. Яагаад гэвэл төрийн ийм зохицуулалт заавал байх нь. Гэтэл үүнийгээ өөрөө чөлөөтэй гүйлгэн шилжүүлж, наана цаана болгож болдоггүй ийм юмнууд л харагдах юм. Тэгээд ерөнхийдөө би бусад асуудлууд дээр нарийн үзэж танилцсангүй. Тэгээд ажлын хэсэг дээр манай нэлээн энэ чиглэлээр дагнаж ажилласан улсууд, цаг хугацаа гаргаж ажилласан учраас бусад дээр нь хэлж ярих юм алга. Тэгээд ийм З чиглэлийн асуудлууд байна.

Нотариатчийн зарчим баримтална гээд 3.1 дээр байна. Хууль дээдэлнэ, хараат бус бие даасан байна, тэгш эрхийг хангах, шударга ёсыг сахих, гүйцэтгэгчийн нууцийг хадгалах гээд тэгээд ёс зүйн дүрмийг чанд баримтлан ажиллах гэсэн байна.  Тэгээд энэ дотор тэгш эрхийг хангах гэдэг зарчим нь ямар учиртай юм бол? Энэ Нотариатчийн үйл ажиллагааны яг ямар онцлогийг илэрхийлсэн ийм зарчим юм бол? Тэгш эрхийг хангана гэдэг нь. Үүнийг би тодруулж мэдэх гэсэн юм. Энэ ямар учиртай байдаг юм бол?  Эндээс үүдээс 5 дахь асуулт нь 8.3 дээр байна.  Танхимын өдөр тутмын үйл ажиллагааг танхимын ерөнхийлөгч удирдах бөгөөд түүний бүрэн эрхийн хугацаа 4 жил байна гэсэн байна. Танхимын ерөнхийлөгчийг нэг удаа улируулан сонгож болно. Түүний эрх хэмжээг танхимын дүрмээр тодорхойлно гэсэн байна.  Бүрэн эрхийн хугацаа 4 жилээр  байх шаардлагатай юм уу? эсхүл түүнээс богино юм уу? эсхүл түүнээс илүү хугацаатай байж болоогүй юу? Бид нар Өмгөөлөгчдийн холбоо 2 жил тутам гэсэн байхаа.  З билүү? Тэгэхээр Нотариатын юман дээр хугацааны хувьд 4 жил нь заавал уламжлал болсон юм уу? энэ нь илүү зохистой юм уу? миний бодлоор бол  энэ хугацаа  ерөнхийдөө богино байвал яадаг юм бол гэж бодсон. Өмгөөлөгчдийн холбоог  харсан ч тэр. Энэ дээр ямар бодолтой юм бол?  Ийм  хэдэн асуултууд байна.

7.1 дээр байгаа. Тойрог сольж ажиллахыг хориглоно гээд байгаа юм. Сольж ажиллана гэж юу гэж хэлж байгаа юм бол? Агуулгыг нь ойлгоод байна. Өөр тойрогт ажиллахыг хориглоно гэж байгаа бол нэг өөр, тойрог сольж ажиллахыг хориглоно гэхээр ойлголт өгөхгүй байгаа юм. Миний ойлгож байгаа өөр тойрогт ажиллахыг хориглоно гэдэг нь өөрийн тойргоос өөр бусад тойрогт ажиллахыг хориглоно гэсэн энэ санаа мөн үү? Үгүй юу? Баярлалаа.



Ц.Мөнх-Оргил: Тэр тойрог сольж ажиллахтай холбоотой заалтыг Отгонбаяр ерөнхийлөгч дараа нь тайлбарлаарай.


8.3 дээр байгаа Танхимын ерөнхийлөгчийн  бүрэн эрхийн хугацаа 4 жил гэдэг заалт одоо байгаа хуулиараа 4 жил байгаа. Бид нар тэгээд 4 жилийн хугацаагаар нь үлдээчихвэл зүйтэй юм болов уу гэж бодож байгаа юм. Тодорхой өөр санал байвал хураалгая. Тогтсон нэг горимтой, үечлэлтэй болчихсон, үйл ажиллагаагаа явуулаад, жигдэрсэн, танхим нь ч гэсэн тэр, хурлаа ч  гэсэн  хийгээд тогтмолжоод явчихсан юм.


3.1.3 дээр тэгш эрхийг хангах гэдэг дээр бид нар үйлчлүүлэгчдийн тэгш эрхийг хангах үүргийг, зарчмыг нотариатч баримталж ажиллах ёстой гэсэн санаа хэлж байгаа юм. Хоёр хүн ирээд, жишээ нь, гэрээслэл  гэрчлүүлэх гэсэн юм. Эсхүл үл хөдлөх хөрөнгө худалдах, худалдан авах гэрээг гэрчлүүлэх гэсэн юм гээд хоёр талаас хүн ороод ирдэг. Хоёр үйлчлүүлэгч байлаа гэж бодоход аль алиных нь тэгш эрхийг хангах ёстой л гэсэн ийм санаа агуулж явж байгаа юм.

13 дээр хууль зүйн асуудал эрхэлсэн төрийн захиргааны төв байгууллага,  хууль зүйн асуудал эрхэлсэн Засгийн газрын гишүүний  эрх хэмжээнд нотариатын үйл ажиллагааг зохицуулах нэлээд олон асуудал тусгасан байгаа. Сүхбаатар гишүүн өөрөө хэлж байна л даа, энэ зөв гэж. Тэгээд  танхимаар гэрээний үндсэн дээр зарим бүрэн эрхээ хэрэгжүүлж байх бололцоогий нь бид нар хуулийнхаа 13.2-оор нээгээд өгчихөж байгаа юм. Жишээ нь энэ дээр, бидний ойлгож байгаагаар, нотариатчийн мэргэшлийн шалгалтыг зохион байгуулах ажил үндсэндээ танхим зохион байгуулж байгаа, нэгдсэн бүртгэл хөтлөх, бэлтгэл, давтан сургах ажил бүгд нотариатчийн танхим хийгээд явж байгаа ийм ажил байгаа, яг таны хэлснээр. Эрх нь бол яаман дээрээ,  эрхээ делегаци хийгээд танхимаар хийлгэж байгаа ийм санаа байгаа юм.


13.1-ийн зарчим чиг үүргийг гэдгийг зарим бүрэн эрхийг гэх юм уу? өөрчилж засч бичих ёстой юм байна.  Үүнийг бид нар анхааръя. 


Бүхэлдээ энэ хуулийн төсөлд оруулж байгаа өөрчлөлтүүдийн ерөнхий чиг хандлага нь болж өгвөл  хуулийн рамыг энэ хуулиараа том рамыг нь зангидаж өгөөд,  ерөнхий том хяналтыг нь яамнаас  хэрэгжүүлж байдаг. Өдөр тутмын ажил зохион байгуулалт, бүртгэл, хяналт гэсэн нарийн чимхлүүр ажлыг нь танхимаараа хэрэгжүүлж байя гэсэн ийм л ерөнхий санаа энэ хуулийн гол үзэл санаа болоод яваад байгаа. 


Ж.Сүхбаатар: Хууль зүйн асуудал эрхэлсэн төрийн захиргааны төв байгууллагын гэдгийг хууль зүйн асуудал эрхэлсэн Засгийн газрын гишүүний гэж  өөрчилж болно гэж ойлгож болох уу? 


Ц.Мөнх-Оргил: Тийм


Ж.Сүхбаатар: Тэгж өөрчлөөд, яагаад гэвэл яам гээд явчихаар, яамны газрын дарга ч нэг бүрэн эрх яамыг төлөөлөх гээд байгаа юм шиг, төрийн нарийн бичгийн дарга ч гэдэг юм уу? яам гэдэг чинь өөрөө их харьцангуй ойлголт байгаа юм. Тэгэхээр яаманд тийм бүрэн эрх гэж ярих нь буруу санагдаад байгаа. Үүнийг хүлээж авлаа гэж ойлголоо.


17.1.4-ийн төрийн албанд гэдгийг албан тушаалд гэж найруулна биз дээ. Тэгээд нэг юм байна. Тодруулж асуух юман дээр,  16.2 дээр байсан байна. Нотариатч ажиллаагүй суманд хууль зүйн асуудал эрхэлсэн  Засгийн газрын гишүүнээс эрх авсан сумын Засаг даргын Тамгын газрын дарга нотариатчийн үүргийг хавсран гүйцэтгэнэ гэж байгаа юм. Үүнийг би яг 16.2, 3 байна, хилийн чанадад байгаа ч гэсэн  дипломат төлөөлөгчийн газрын ажилтан бас байна. Энэ маань яах юм бэ? Нотариатчийн хариуцлагын даатгал гэдэг чинь даатгалтайгаа яаж уялдах юм бэ? Энэ нөхдүүдийн нотариатын үйл ажиллагаа тодорхой, би хуулийн бусад юмыг нарийвчилж үзээгүй байна.  Энэ хоёр тохиолдолд нотариатч байхгүй тохиолдолд нотариатчийн үүргийг хавсран гүйцэтгэж байгаа албан тушаалтнууд ямар юмыг хийж болох юм бэ? Ямрыг нь хийж болохгүй юм бэ? Түүнээс үүдэн гарах эрсдэл нь төрд яаж очих юм бэ? гэдэг асуудлыг яаж тооцсон бол? Би үүнийг сая 16 дугаар зүйлийг харахад анхаарал татаж байгаа гол  юм бол тэр байна. Энэ хавсран гүйцэтгэж байгаа 16.4-д байж л байна. 16.2, З-д заасан нотариатчийн үүргийг хавсран гүйцэтгэж байгаа албан тушаалтанд энэ хуульд заасан нотариатчийн эрх, үүрэг холбогдох бусад зүйл, заалт нэгэн адил хамаарна гэсэн учраас би гайхаад байна л даа. Хязгаарлалтгүй юм бол энэ чинь даатгал, эрсдэл нь яаж хуваарилагдаж очих юм бэ? Дараа янз бүрийн юм болдог. Сум гэдэг чинь өөрөө их олон янзын сум байна шүү дээ. Жишээ нь манай сумууд дээр тодорхой хөрөнгөтэй холбоотой асуудал үүсч болно.  Тэгэхээр тийм асуудал яаж зохицуулагдаж байгаа бол? Үүнийг яаж хуваадаг юм бол нэг талаас.

Нөгөө талаас ажлын хэсэг юу гэж үзэж байгаа бол? Энэ улс орнуудад байхад гадны улс орнуудын жишиг нь  үүнийг хязгаарладаг юм уу? бусад нотариатчтайгаа яг адилхан эрх үүрэг эдлээд, хэрэгжүүлээд явдаг ийм ёс журам байна уу гэдгийг хэлж өгөөч.


Х.Жекей: ажлын хэсгээс Нотариатчийн танхимын ерөнхийлөгч Отгонбаяр 7.1, 16.2-той холбогдуулаад та хариулаарай.


Ч.Отгонбаяр: 7.1-д заасан, нотариатч тогтоосон тойрогт үйл ажиллагаа явуулах бөгөөд тойргоо сольж ажиллахыг хориглоно гэдэг заалт Сүхбаатар гишүүний хэлснээр тойрог солих, өөр тойрогт үйл ажиллагаа явуулах хоёр бол яг адилхан, утга нь.  Яагаад гэхээр хөдөө орон нутагт эрх авчихаад, эсхүл хотын захад  тойрогт эрх авчихаад хэдэн сарын дараа, жилийн дараагаар эргээд гачигдал зовлон тоочоод л хотын төвд ирээд суучих, ажиллах ийм тохиолдол байна.


Мөн тойргийг жишээлбэл Одбаяр сайдын үед нийслэл  нэг тойрог гээд тогтоосонтой холбоотойгоор захын тойрогт Сонгинохайрхан дүүрэг, Хан-Уул дүүрэгт ажиллаж байсан  нотариатч Чингэлтэй дүүрэгт үйл ажиллагаа явуулаад, тэгээд Хууль зүйн яам Нотариатчийн танхимын хамтарсан шалгалтаар тойрог, дүүрэгтээ очиж ажилла гэсэн шаардлага тавиад, Сахилгын зөвлөлөөр оруулаад, ингээд байхад тойргоо солихгүй одоо хүртэл суугаад байгаа. Тэгээд сайдад асуудлыг оруулсан ийм асуудал байгаа юм.


Тийм учраас ямар тойрогт мэргэжлийн шалгаруулалт өгсөн тэр тойрогтоо л тэр нотариатч ажиллах ёстой юм гэсэн ийм утгыг л оруулж өгч байгаа юм. Найруулгын хувьд найруулж болно.

Х.Жекей: Тэр 16.2


Ч.Отгонбаяр: 16.2-ын хувьд, ер нь сумдад нотариатч ажиллахгүй байсан. 2009 онд Нямдорж сайд гарч ирээд сумдад нийт иргэдэд нотариатын үйлчилгээ, хууль, эрх зүйн үйлчилгээг ойртуулах үүднээс 50 суманд нотариатчийг томилж ажиллуулсан. Бусад сумд нь нотариатчгүй байгаа. Тэр байтугай тухайн суманд нь эрх зүйч байхгүй тийм сумд их олон байгаа. Энэ тохиолдолд сумын Засаг даргын Тамгын газрын дарга нь нотариатчийн үүрэг гүйцэтгээд явдаг. Хураамжаа Тэмдэгтийн хураамжийн тухай хуульд заасны дагуу хураагаад, Тэмдэгтийн хураамжийн хуулийн дагуу татварт өгөөд явдаг юм. Энд хавсран гүйцэтгэж байгаа  тохиолдолд мэргэжлийн хуульч биш, малын эмч ч юм уу? багш ч юм уу? өөр мэргэжлийн хүн нотариатын үйл ажиллагаа, эрх зүйн энэ үйл  ажиллагааг явуулахад эрсдэл их гардаг. Энэ ялтай ажлаа ав л гэж ихэнх Тамгын газрын дарга нар хэлдэг юм. Хилийн чанадад суугаа дипломат төлөөлөгчийн газар болон консулын газарт ажиллаж байгаа дипломатчид бол сургалтаа зохион байгуулаад тэндээ ажиллах нь зүйн хэрэг. Энэ  Монгол Улсын нутаг дэвсгэр дээр ажиллаж байгаа нотариатчдын хувьд орон нутагт ажиллах энэ чиглэлийг дэмжих, энэ дээр би нотариатчийн танхимаас нэг санал оруулсан юм. 


Нэг суман дээр нотариатч ажиллахад хүнд байгаа юм. 2000 хүн амтай суман дээр нотариатч очиж ажиллаад, өөрөө өөрийгөө цалинжуулах битгий хэл, оффисынхаа түрээсийг төлж чадахгүй байгаа.  Тийм учраас энэ орон нутагт хэд хэдэн сумдыг хариуцсан ийм нотариатч ээлжилж ажиллах боломжийг нээж өгөхийг ажлын хэсэгт санал болгож гаргаж байсан. Энэ бол практикт байгаа юм. Францын  нотариатын байгууллага гэхэд, одоо манайхаар бол  ажлын байрыг машиндаа чирж яваад хэд хэдэн газар очоод үйл ажиллагаа явуулдаг. Орост гэхэд хэд хэдэн тосгоныг хариуцсан нотариатч ажилладаг гэх жишээтэйгээр. Тэгэхээр энэ асуудал дээр  зайлшгүй анхаарах шаардлага гарч байгаа юм. Хэрвээ энэ нотариатын үүрэг гүйцэтгэгч ямар нэг эрсдэл гаргаад, хохирол учрууллаа гэхэд түүнийг төр л хариуцна. Тийм учраас эд нарт хариуцлагын даатгал гэж байхгүй л байх гэж бодож байна. Яамныхан юу гэж бодож байгааг би сайн мэдэхгүй байна.


Х.Жекей: ажлын хэсгээс нэмж хариулах уу? болсон уу? Цолмон

Ц.Цолмон: Энд хоёр заалт байгаа. 16.2, 16.3 гээд нотариатчгүй суманд хууль зүйн асуудал эрхэлсэн Засгийн газрын гишүүнээс эрх авсан сумын Засаг даргын Тамгын газрын дарга. Монгол Улсаас хилийн чанадад суугаа Дипломат төлөөлөгчийн болон Консулын газар хууль зүйн асуудал эрхэлсэн Засгийн газрын гишүүнээс эрх авсан албан тушаалтан нотариатын үүргийг гүйцэтгэнэ гэсэн ийм заалттай байгаа.  Өмнө нь хүчин төгөлдөр үйлчилж байсан хуульд байгаа. Одоо хүчин төгөлдөр үйлчилж байгаа, түрүүн үйл ажиллагааных нь талаар Отгонбаяр ерөнхийлөгч дэлгэрэнгүй ярьчих шиг боллоо. Бусад улсын хууль тогтоомжид ийм туршлага байдаг, яг адилхан. ОХУ, Герман гээд бусад улсад ийм нотариатчгүй газар нотариатын үйл ажиллагаа, үйлчилгээ үзүүлэх эрхийг төрийн холбогдох байгууллагууд гүйцэтгэдэг ийм олон улсын туршлага, жишиг нь энэ.  Бүх эрх үүрэг шилжих үү? Бүх эрх, үүргийг хариуцах уу гэвэл тэгэхгүй ээ. Холбогдох тэр төрийн албан хаагчийн статустай Засаг даргын Тамгын газрын даргын хувьд холбогдох зүйл заалтад нь хамаарна. Даатгалын асуудал бол төрийн албан хаагчид хамаарахгүй. Төрийн албан хаагчийн хувьд Төрийн албаны хуульд заасан хариуцлагаа хүлээгээд явна.  Эрсдлийн хувьд бол Иргэний хуульд заасан ерөнхий зарчмын дагуу төр хариуцна.  Өөрт учирсан хохирлоо нөгөө буруутай этгээдээсээ эргээд нэхэмжлэх ерөнхий зарчим байгаа.

Х.Тэмүүжин: Надад З асуулт байна. нэгдүгээрт нь,  манай Улсын Их Хурлын практикт хууль санаачлагч нь ажлын хэсгээ ахалдаг тийм практик байгаа бил үү? Болох уу? 

Ц.Мөнх-Оргил: Шинэ юугаараа санал хураагаад болдог болсон.

Х.Тэмүүжин: Ашгүй дээ, би бас санаачилсан хэд хэдэн хуулин дээр ажлын хэсгийг ахалъя гэж бодоод байгаа юм. Үүнийг би протоколд тэмдэглүүлээд тодорхой болгочих гэсэн юм, нэгдүгээрт.


Хоёрт нь, хуулийн зорилтын өгүүлбэр дээр байж байгаа.  Иргэн, хуулийн этгээдийн хууль ёсны ашиг сонирхлыг хамгаалахтай холбогдсон харилцааг зохицуулахад оршино гээд тавьсан. Энэ зорилтоор нь болохоор нотариатчид хуулийн этгээдийн эрх, ашиг сонирхлыг хамгаалдаг чиг үүрэгтэй юм шиг харагдаад байгаа юм.  Нэг томъёоных нь хувьд тодруулмаар санагдаад байгаа юм. Энэ нь өөрөө хууль зүйн туслалцаа, өмгөөллийн үйл ажиллагаатай ямар уялдаа холбоотой байна вэ? энэ гэрчлэх үйл ажиллагаа л баймаар санагдаад байгаа юм. Яагаад гэвэл хойшоогоо явж байгаа бүх чиг үүргүүд арай өөр чиг үүргүүд байгаад байдаг. Яг энэ чиг үүргүүдтэй нь холбогдуулаад ирэхээд систем тогтолцооныхоо хувьд ямар байгаа юм бэ гэдгийг хармаар санагдаж байна, хоёр юман дээр. Тойрог дээр. Тойрог одоогоор Хууль зүйн сайдаас тойрог тогтоочихоод байна уу? яагаад байна?


Манайд шүүхийн тойргийн систем орж ирээгүй байгаа ийм нөхцөлд нотариатын тойргийг би гайхаад байна л даа. Гэрчилж байгаа үйл баримт нь шүүхийн маргаан руугаа очих хэлбэрээрээ тойргийн систем нь байгаад байгаа юм уу? эсхүл зүгээр Засгийн газрын гишүүн та нар харж байгаад ийм тойрог болох гэж байна гээд засаг захиргааны нэгжээр нь тойргийн системийг нь тавиад байгаа юм уу? энэ агуулга нь ямар байгаа юм бэ гэдгийг би бас гайхаад хараад байгаа юм. 


Шүүхийн тойргийн системтэй бол хэргийн харъяаллаараа маргаан явж байгаа бүтцээрээ нотариатын тойрог байдаг л даа. Манайд бол харамсалтай нь ийм тойргийн системд ороогүй учраас одоохондоо энэ тойрог яаж  гараад байгаа нь сонин байна.


Хоёрт нь, нотариатын эрх олгодог, нотариатчаар хүлээн зөвшөөрдөг тэр эрх мэдэлд нь нотариатын танхим дээрээ бүтнээрээ ирэх ёстой юм шиг санагдаад байна.  Яагаад гэвэл нотариатын шалгалт өгөөгүй, эрх аваагүй эрх зүйч байхгүй нотариатын үйл ажиллагаа нэн шаардлагатай байгаа орон нутагт Хууль зүйн сайд томилгоо хийчихэж байгаа. Томилгоонд оронгуутаа нөгөө хүн чинь нотариатын үйл ажиллагаа явуулаад ирэхээр нотариатч болчихож байгаа юм. Энэ нөхцөлд энэ хүнийг нотариатын хэмжээнд хүлээн зөвшөөрөх үү? Үгүй юу гэдэг нь  бие даасан мэргэжлийн өөрөө удирдах ёсонд нь байх ёстой, хөндлөнгийн байдлаараа. Тэгээд шаардлага хангаж байна уу? үгүй юу?  Үүний гарах эрсдлийг яахав гэсэн ийм асуудлуудаа ярьж байх ёстой. Засгийн газраас. Ийм бололцооны эрх мэдэл нь энэ хуулиараа очиж байна уу? үгүй юу? Эсхүл  хууль ёсныхоо эрх нь сайд дээрээ,  итгэлцлээр л танхим өөрөө үүнийг хүлээн аваад байна уу гэдгийг асуумаар санагдаад байгаа юм. 


Хүн амд нотариатын үйлчилгээг гэдэг юм уу? энэ эрх зүйн үйлчилгээг бүрэн хүртээмжтэй өгөх үүрэг нь Засгийн газар дээр байх нь зохистой. Гэхдээ одоо чанар, шаардлага өөр юмнуудаа хянах нь мэргэжлийн өөрөө удирдах ёс дээрээ байх ёстой гэсэн ийм л рамаар хараад байгаа юм. Хуулин дээрээс энэ рамыг олигтой харсангүй л дээ.  Яг нотариатч болж байгаа эрх зүйчдээс шалгалт авна гээд, урьд нь болохоор давхар ажил эрхлэхийг хориглоно гээд заалтууд явчихаад, хойноо болохоор сайд томилгоо хийчихнэ. Тэр асуудал нь манайд хамаагүй, хариуцлага нь хамаагүй гэдэг байдлаар сая тэнд тайлбарууд явчихлаа. Төрийн албаны хуулиар, Иргэний хуулиар ерөнхий байдлаар тэгээд явчихна гээд. Тийм учраас нотариатчийг би бол эрх зүйч заавал байх албагүй, эрх зүйн үйлчилгээ биш гэж хараад байгаа юм. Гэхдээ стандарт нь нэг байх хэмжээнд хуульчлагдах ёстой, тайлбарлагдах ёстой. Нотариатчийн танхимд хянагдах ёстой гэж харж байгаа юм. Энэ хүний үйл ажиллагаа нотариатчийн шаардаж байгаа түвшинд хүрэхгүй байна ийм учраас Хууль зүйн сайд аа, энэ хүнийг нотариатын хэмжээнд хүлээн зөвшөөрөхгүй гэдэг эрх мэдэл нь Нотариатын холбоонд олгогдсон юм уу? 

В.Удвал: Эхний хууль санаачлагч гэдгийг хариулчих шиг боллоо. 


Дараагийнх нь, тойргийг ямар чиглэлээр тогтоогоод байна вэ гэсэн санаа юм байна гэж ойлголоо. Одоо бид нар хүн амд аль болох хүртээмжтэй байх гэдэг үүднээс нь сумдыг засаг захиргааны нэгжид хуваарилагдсан тэр чиглэлээр нь аль болох л сумдад нотариатчийг ажиллуулъя гэдэг ийм чигийг өнөөдөр бариад явж байгаа. Тэгэхдээ ер нь бол нотариатчийн хийж гүйцэтгэж байгаа энэ чиг үүрэг, функцийн эцсийн үйл ажиллагааны зорилго юу байна вэ гэхээр, шүүх дээр очлоо гэхэд энэ шүүх дээр нотлох баримт, чухал бичиг баримтуудыг гэрчилж байгаа гэдэг үүднээс нь бид нар ямар ч байсан орон нутагт ажиллуулъя гэдгийг ийм чигийг л бариад явж байгаа. Цаашдаа шүүхийн тойргийн системтэй болж байгаа тэр үед илүү сайн, яг энэ чиглэлээр нь хийх ийм боломж нээгдэх байх. Одоохондоо ямар ч байсан хүн амд  нотариатын үйлчилгээг хүртээмжтэй байх ёстой гэдэг ийм чигийг барьж байгаа юм.


Дараагийн асуулт нь,  Нотариатын танхимд  Хууль зүй, дотоод хэргийн асуудал эрхэлсэн сайд маань чиг үүргээ шилжүүлэх тэр талаар нь чанар, тэр үйлчилгээний чанарын шаардлага үүднээс нь Нотариатын танхим өөрөө авч үүнийг хийх ёстой гэдэг бол чухал л даа. Ер нь энэ чиглэлээр бид нар чиг үүрэг, функцийг нь хуваарилах тийм заалтуудыг хуульд оруулсан байгаа.


Мөн заавал эрх зүйч хүн байх уу? үгүй юу гэдэг асуудал их чухал юм. Энэ хууль зүйн үр дагавартай гэрчилж байгаа үйл ажиллагаа маань өөрөө хууль зүйн үр дагавартай учраас үүнийг эрх зүйч хүн хийх ёстой гэдэг тийм байр суурийг уг нь барьж байгаа. Тэр үүднээс нь цаашаа сумдад одоо Засаг даргын Тамгын газрын дарга  төлөөлж хийж байгаа энэ чиг үүргүүдийг цааш нь эрх зүйч хүн хийвэл илүү чухал ач холбогдолтой гэдэг талаас нь, тэгээд таны хэлсэн, ашиг сонирхлыг  хамгаалахтай холбогдсон харилцаа гээд зорилт дотор орсон байна. Энэ чинь   тодорхой чиг үүргүүдийг аваад үзэхээр энэ тийм биш байна гэсэн ийм асуулт тавив уу гэж ойлголоо. Тэр үүднээс нь ер нь бол  хуулийн зорилт дотор байгаа хууль ёсны ашиг сонирхлыг хамгаалах гэдэг нотариатчийн хийж байгаа чиг үүрэг, нотариатчийн хийж байгаа ажлууд бол сая би хэлсэн, үр дагавар, цаад  шүүхэд очоод энэ нь нотлох баримт болох тийм хэмжээний гэдэг агуулгаар нь бид нар тухайн  ашиг сонирхлыг хамгаалж байна гэж үзэж, харилцааг зохицуулахад оршино гээд оршил хэсэгт нь хийсэн байгаа. 


Х.Тэмүүжин: Юу асууснаа тодруулаад хэлээтэхье. Хууль зүйн сайдаас томилсон албан тушаалтан  нотариатын эрх эдэлчихлээ шүү дээ. Яг энэ нөхцөлд Нотариатчийн танхим ёс зүйд эсхүл ийм алдаа  гаргаад байгаа учраас гээд тэр хүнийг чинь нотариатын үйл ажиллагаанаас нь зогсоох тийм эрх мэдэл байна уу? тийм санал тавих эрх мэдэл байна уу гэсэн эхний асуулт нь энэ.


Нотариатын тойргийн систем бий болж байгаа бол Хууль зүйн яаманд шүүхийнхээ системыг тойрогт болгох гэж байгаа юм уу? эсхүл хоёр өөр систем холиод яваад байх юм уу? үгүй юу гэдэг хоёр дахь асуулт нь.

Гурав дахь нь, эхний тодотгол хэсэг дээр  бусад улс орнуудын туршлагыг хараад байхаар хэрвээ хууль зүйн фермүүд үүсч байгаа бол өөр дээрээ нотариатын эрх шууд аваад эхэлчихэж байгаа юм. Хууль зүйн фермүүд үүсч байгаа бол. Тэгэхээр  энэ нотариатчин давхар ажил эрхлэхгүй гэсэн урьд талын хэсгийн заалтууд байна шүү дээ. Нотариат гэдэг бол яг үсчний ажил шиг. Үсчин хүний үсийг угаачихаад, дараа нь засдаг шиг, хуулийн үйлчилгээний нэг хэсэг байгаа юм. Хуулийн энэ үйлчилгээний нэг хэсгийг өмгөөлөгчдөөс, хуульчдаас тусад нь гаргаж шидэх шаардлага байгаа юм уу? үгүй юу? Хуульчид хүрэлцээтэй газар нотариатчид улам цөөхөн л болоод эхэлж байгаа шүү дээ. 


Тийм учраас ийм бодлого алсын хараа Хууль зүйн яаманд байна уу? үгүй юу гэдгийг л асууж байна.


Ц.Мөнх-Оргил: Танхим ямар нэгэн санал оруулах тухайлбал түдгэлзүүлэх, лицензийг Нотариатын үйл ажиллагааны тусгай зөвшөөрлийг хүчингүй болгоход санал оруулах эрх байна уу гэж асуугаад байна. Хуулийн 53.2 дээр байж байгаа юм. Энэ  хуулиар тогтоосон журамд нотариатчид ёс зүйн хэм хэмжээг ноцтой зөрчсөн, захиргааны болон эрүүгийн шийтгэл хүлээхээр бол Сахилгын зөвлөл гээд Танхимын дэргэдэх Сахилгын зөвлөл нь нотариатын үйл ажиллагаа эрхлэх тусгай зөвшөөрлийг хүчингүй болгох саналыг Хууль зүйн асуудал эрхэлсэн Засгийн газрын гишүүнд гаргана гээд.

Ер нь бол одоо байгаа тогтсон практик нь миний ойлгож байгаагаар бол Нотариатчийн эрх олгох, түдгэлзүүлэх, цуцлах, хүчингүй болгох бүх саналыг танхимаас оруулж байгаа юм, нэгдүгээрт.

Нэгдүгээр зүйлийн зорилт гэдэг дээр,  иргэн, хуулийн этгээдийн эрх ашгийг хамгаалах гэдэг бол жаахан давстай болсон байна, энэ ер нь зөвхөн гэрчлэх үйл ажиллагаа явж байгаа юм биш үү гэдэг дээр, бид бол ингэж ойлгоод байгаа шүү дээ. Энэ хуулиараа ч гэсэн одоо нотариатын хийж байгаа, цаашид хийх ёстой үйл ажиллагааны нэг гол чиглэл нь, мэдээж баримт бичиг гэрчлэх, нөгөөтэйгүүр иргэд, хуулийн этгээдэд тухайн баримт бичигтэй нь холбогдуулж, эрх зүйн тодорхой хэмжээний зөвлөгөө өгөх, баталгаажуулах, тухайлбал, гэрээчлэл бичээд үлдээж байхад таны гэрээслэлийг Иргэний хуулийн тэдийн тэдийн дагуу та гэрээслэлээ ингэж бичих ёстой юм. Энэ юм чинь дутуу байнаа. Үүнийгээ ингэж бичиж, энэ энийгээ оруулахгүй бол наад гэрээчлэл чинь хүчингүй болох нь ээ гэдэг тийм хэмжээний эрх зүйн зөвлөгөө өгч байна гэж бид нар ойлгож байгаа. Тийм юмыг ч гэсэн цаашид хийх юм болов уу гэж ойлгоод бид нар тэр  хууль ёсны ашиг сонирхлыг хамгаалахтай холбогдсон харилцааг зохицуулахад оршино гэсэн тодотгол оруулж өгч байгаа юм.

Одоо хоёр хүн хоорондоо гэрээ байгуулаад, гэрээгээ зөв, буруу хийж байна уу гэдэг эрхийг нь хэрэгжүүлэхэд нь зөвлөгөө өгөхийг бид нар хууль ёсны ашиг сонирхлыг хамгаалахад оролцож байна гэж ойлгоод байгаа юм. Тухайлбал, 4.4 дээр ингэж байгаа. Нотариатч дор дурдсан тодорхой чиг үүргийг хэрэгжүүлнэ гэж байгаа юм. Тэгээд энэ дээр баримт бичгийг гэрчлэх, тэгээд 4.3 дээрээ эрх зүйн зөвлөгөө өгөх үндсэн чиг үүргийг хэрэгжүүлнэ гээд. Тухайлбал төрийн нэрийн өмнөөс хөндлөнгийн гэрчийн үүрэг гүйцэтгэж, эд хөрөнгийн болон түүнтэй холбоотой эд хөрөнгийн бус харилцаанд оролцож байгаа этгээдэд эрх зүйн зөвлөгөө өгөх үндсэн чиг үүргийг хэрэгжүүлнэ гээд тодотгоод өгчихөж байгаа юм. Өөрөөр хэлбэл, латин нотариатынх нь  функцийг бид нар хэвээр нь хадгалж үлдээд байгаа санаа нь бол тэр. 

Тэр тойргийн хувьд энэ их явдалтай асуудал юм билээ. Сум, орон нутгийн хэмжээнд бол засаг, захиргаа  нутаг дэвсгэрийнх нь нэгжээр сум, сумаар нь, Улаанбаатар хотод бол Чингэлтэй, Сүхбаатар дүүрэг гэхэд нэг дүүрэгт нэг нотариатч байхаар зохицуулж болохооргүй л юм билээ. Даже бүр нэг хороонд нэг нотариатч байхаар болохооргүй, зарим хороодод хэд хэд байж болохоор, зарим газраа хоёр хороодын дунд нэг  байж ч болохоор тухайн нөхцөл байдал, ажлын ачааллыг харгалзахаас өөр аргагүй л юм билээ. Би таны яриад байгаа санааг ойлгож байна. Тухайлбал, шүүх тойргийн системд орсон нөхцөлд магадгүй нэг тойрог дээр хэд хэдэн нотариатч томилоод, зарим тойрог дээр нь нэг нотариатч байж ажиллах тийм тогтолцоо бүрдэж болох байх. Одоогийн тогтолцоо илүү  манай нөхцөлд таарчихаад байгаа гэж ойлгож байгаа юм.

Х.Жекей: Баярлалаа. Танилцуулгатай холбогдуулж асуулт асууж дууслаа.  Ажлын хэсгийн танилцуулга болон хэлэлцэж байгаа асуудалтай холбогдуулж үг хэлэх гишүүн байна уу? Сүхбаатар гишүүн.
Ж.Сүхбаатар: Би Тэмүүжингийн хуулийн зорилтын асуудал ч бас чухал л даа. Мөнх-Оргил гишүүний хэлж байгаа тайлбар биш л дээ. Иргэн, хуулийн этгээдийн эрх, хууль ёсны эрх ашгийг хамгаална гэдэг бол эрх зүйн утгаараа бол тодорхой иргэдийн эрх ашгийг хөндөгдсөн буюу зөрчигдсөн тохиолдолд үүсч гардаг функц байхгүй юу? Хамгаална гэдэг бол. Таны хэлж байгаа хууль ёсны эрх ашиг, сонирхлыг хэрэгжүүлэхэд тусалж байгаа гэдэг юм уу? түүнийг бататгаж, бэхжүүлж байгаа асуудал чинь бол хамгаалж байгаа асуудал биш. Хамгаална гэдэг өөрөө, энэ гэрчлэлийн үйл ажиллагаа чинь эрх ашиг нь зөрчигдөөд юм уу? хөндөгдөөд байгаа асуудал биш, өөрийнхөө эрхийг хэрэгжүүлэхтэй холбоотой асуудал дээр баталгаажуулж, бэхжүүлж өгч байгаа юм.

Тэгэхээр энэ нотариатын үйл ажиллагаа чинь иргэн, хуулийн этгээдийн эрх, хууль ёсны ашиг сонирхлыг хамгаалж өгч байнаа гээд ерөнхий юмаар тайлбарлах юм бол би буруу болох болов уу гэж. Тэгэхээр үүнийгээ томъёоллоо зөв болгох ёстой болов уу гэж бодоод байна.

Иргэн, хуулийн этгээдийн эрх, хуулийн ашиг сонирхлыг бэхжүүлнэ гэдэг үг байна уу? үгүй юу? Тийм маягаар байдаг юм уу? хамгаалах функц гэдэг чинь өөрөө яг энэ зорилтоор харах юм бол ерөөсөө энэ хуулийн зориулалт функц нь хамгаалах гэдэг ойлголт руу ороод явчихаж байгаа юм.  Тэгээд энэ чинь ердийн ямар нэгэн хууль зөрчигдсөн, эрх зөрчигдсөн гэдэг юм уу? эрх ашиг нь хөндөгдөөд сүйд болж байгаадаа биш шүү дээ. Яг тэр хууль зүйн үр дагавар бий болгох, байнгын үйл ажиллагаатай холбоотой хийгдэж байгаа асуудал. Тэгэхээр үүнийг бас ач холбогдол өгөөд, томъёоллыг нь өөрчлөхгүй бол  манайд бид тэгж л ойлгоод явж байгаа гэж би ойлгож байгаа. Энэ дээр анхаараач гэж хэлэх гэсэн юм.

Ц.Мөнх-Оргил: Тийм асуудал гараад байгаа бол одоо байгаа хуулин дээр Засгийн газраас орж ирэхдээ хамгаалахдаа гээд ороод ирсэн. Одоо байгаа хуулин дээр  ашиг сонирхлыг хангахтай холбоотой гэсэн заалт байсан. Тэгэхээр хангахтайгаар нь буцаагаад үлдээе, санал хураалт явуулаад. Сүхбаатар гишүүн саналын томъёолол оруулж ирээд, түүгээр нь санал хураачихъя.

Х.Жекей: Чуулганы хуралдааны дэгийн тухай хуулийн 21.11-д, саналаа урьдчилан бичгээр томъёолж, хуралдаан даргалагчид өгсний үндсэн дээр, түүнийхээ үндэслэлийг тайлбарлан 5 минут үг хэлж, саналаа хураалгана гэж байгаа юм байна. Тийм учраас Сүхбаатар гишүүн саналаа бичиж өгөөд саналаа хураалгачих.

Төслүүдийг нэгтгэхийг дэмжсэнтэй холбогдуулан ажлын хэсгээс гаргасан зарчмын зөрүүтэй саналаар санал хураалт явуулъя.

Та  нөхдөд саналын томъёоллууд хүрсэн байгаа. Санал хураалтаа явуулж эхэлье.

1.Төслийн 5 дугаар зүйлд дор дурдсан агуулга бүхий 5.5 дахь хэсэг нэмэх:

“5.5.Танхимын дүрмийг батлах, түүнд нэмэлт өөрчлөлт оруулах бүрэн эрхийг бүх гишүүдийн хурал хэрэгжүүлнэ.” гэсэн саналыг дэмжиж байгаа гишүүд гараа өргөнө үү.
11-8. энэ санал дэмжигдлээ.
2.Төслийн 5 дугаар зүйлд дор дурдсан агуулга бүхий 5.6 дахь хэсэг нэмэх:

“5.6.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдсон бүртгэл, мэдээллийн нэгдсэн санг бүрдүүлж ажиллах бөгөөд хуульд заасан төр, байгууллага, хувь хүний нууцтай холбоотойгоос бусад мэдээ мэдээлэл, тайлан, тоо баримтыг улсын бүртгэлийн асуудал эрхэлсэн төрийн захиргааны байгууллагатай үнэ төлбөргүй солилцож, харилцан мэдээлнэ.” гэсэн саналыг дэмжиж байгаа гишүүд гараа өргөнө үү.

11-8. дэмжигдлээ.

3.Төслийн “Нотариатчаар ажиллах насны дээд хязгаар 65 нас байна.” гэсэн 6.2 дахь хэсгийг хасч үүнтэй нийцүүлэн төслийн 19 дүгээр зүйлийн 19.1.2 дахь заалт, 19.2 дахь хэсгийн “нотариатчаар ажиллах насны дээд хязгаарт хүрсэн,” гэснийг тус тус хасах гэсэн саналыг дэмжиж байгаа гишүүд гараа өргөнө үү.

11-7.

4. Төслийн 7 дугаар зүйлийн 7.1 дэх хэсгийн “явуулна” гэснийг “явуулах бөгөөд тойрог сольж ажиллахыг хориглоно” гэж өөрчлөх саналыг дэмжиж байгаа гишүүд гараа өргөнө үү.

5. Төслийн 7 дугаар зүйлд дор дурдсан агуулгатай 7.4 дэх хэсэг нэмж үүнтэй нийцүүлэн төслийн 10 дугаар зүйлийн 10.2 дахь хэсгийг хасах: 

“7.4.Тойрог шилжүүлэх тохиолдолд мэргэшлийн шалгалт дахин өгнө. Тэнцсэн нотариатч тойрогт сул орон тоо гартал дараалал хүлээнэ.” гэсэн саналыг дэмжиж байгаа гишүүд гараа өргөнө үү.
11-9.


6.Төслийн 7 дугаар зүйлийн 7.2 дахь хэсгийн “нотариатчийн тоог” гэсний дараа “Танхимын саналыг харгалзан” гэж нэмэх саналыг дэмжиж байгаа гишүүд гараа өргөнө үү.


11-9.Дэмжигдлээ.
7. Төслийн 8 дугаар зүйлийн 8.1 дэх хэсгийн “Нотариатч” гэсний дараа “тогтоосон тойрогтоо үйл ажиллагаа эрхлэн явуулах” гэж нэмэх саналыг дэмжиж байгаа гишүүд гараа өргөнө үү.

8. Төслийн 15 дугаар зүйлийн 15.6 дахь хэсгийн “харгалзан” гэсний дараа “улсын хэмжээнд 3 жил тутам явуулах бөгөөд нотариатч ажиллаагүй тухайн тойрогт мэргэшлийн шалгалт явуулах эсэхийг” гэж нэмэх саналыг дэмжиж байгаа гишүүд гараа өргөнө үү.
11-9
9.Төслийн 17 дугаар зүйлд дор дурдсан агуулга бүхий 17.1.4 дэх заалт нэмэх: 

“17.1.4.нотариатч төрийн албан тушаалд томилогдсон, сонгогдсон тохиолдолд тухайн шийдвэрийг нь үндэслэн.” гэсэн саналыг дэмжиж байгаа гишүүд гараа өргөнө үү.

10. Төсөлд дор дурдсан агуулга бүхий 20 дугаар зүйл нэмж үүнтэй нийцүүлэн төслийн зүйл, хэсэг, заалтын дугаарыг өөрчлөх:

“20 дугаар зүйл. Нотариатчийн тангараг
20.1.Нотариатч үйл ажиллагаагаа эхлэхийн өмнө тангараг өргөх бөгөөд тангараг өргөх ёслолын журмыг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжиж байгаа гишүүд гараа өргөнө үү.
Ц.Нямдорж: Энэ зайлшгүй хэрэгтэй юм уу? тангараг өргөдөггүй юм байхгүй боллоо л доо. Авгайдаа үнэнч гэж тангараг өргөх нь л дутуу байх шиг байна. Бусад нь ч бараг бүгд тангарагтай боллоо шүү.  Би энэ тангаргаас больчихооч гэж хүсэх гээд байна. Ямар хэрэгтэй юм. Их Хурлын гишүүд бид нар чинь бүгдээрээ энэ Монголын төрд үнэнч зүтгэнэ гээд тангараг өргөчихсөн улс шүү дээ. Түүндээ хэр зэрэг үнэнч байж чадаж байгаа юм бол доо. Энэ юм болгоныг тангарагжуулах гэсэн ийм  жижигхэн асуудлаас холдмоор л байна. Одоо төрийн бус маягаар үйл ажиллагаа явуулдаг юм руу тангараг орж ирж байна шүү дээ.  Ажлын хэсэг үүнийгээ нэг ойлгоод татчихаач, би хичээнгүйлэн хүсье. Энэ зохистой бус аа.

Х.Жекей: Ажлын хэсэг хариулъя. Мөнх-Оргил гишүүн, дараа нь Отгонбаяр ерөнхийлөгч.

Ц.Мөнх-Оргил: Отгонбаяр ерөнхийлөгч тайлбараа хэлээрэй. Энэ Нотариатын танхимын  нөхдүүд ажлын хэсгээс удаа дараа хүссэн юм. Энэ угаасаа нотариатчид тангараг өргөж байгаа юм байна. Хоёрдугаарт, энэ хуулиараа  төрийн нэрийн өмнөөс үйл ажиллагаа явуулж байгаа гэдэг томъёолол бид нар оруулаад өгсөн байгаа. Тэгээд Нотариатын танхимын нөхдүүд, би бас үндсэндээ таньтай адил саналтай байгаа. Ер нь яавал яах гээд байгаа юм бэ гэхээр,  сахилгажуулах нэг чухал арга хэмжээ л гэж ажлын хэсэг дээр тайлбарлаад байгаа юм. Отгонбаяр ерөнхийлөгч үүнийгээ тайлбарла даа. Ажлын хэсэг дээр үнэмшилтэй тайлбарласнаараа сайхан тайлбарлаатах даа.

Ч.Отгонбаяр:  Нямдорж сайд аа, бүх хуулийн байгууллагууд бүгд тангарагтай байгаа, төрийн албанаас авахуулаад, шүүх, прокурор, цагдаа гээд.  Өмгөөллийн тухай хуульд бас мөн 15 дугаар зүйлд, өмгөөлөгч тангараг өргөнө гээд заачихсан байгаа. Өмгөөлөл бол хувийн эрх зүйн хууль.  Нотариатч бол нийтийн эрх зүйн нотариатч. Өөрөөр хэлбэл тэр гэрээ хэлцэл, итгэмжлэл, төлөөлөл бүх юманд оролцож байгаа тэр иргэнд хууль зүйн зөвлөгөө өгөөд, эргээд нотариатынхаа үйлдлийг гэрчлэх ийм үүрэгтэй учраас нотариатчдаа ёс зүйтэй байлгах, чадваржуулах, сахилгажуулах, хариуцлагажуулах ийм шаардлагатай байгаа юм. Тэгээд Өмгөөллийн хуультай барьцаж байгаа юм биш. Ер нь бүх хуулиудад ингээд тангарагтай байнаа гээд заасан мөртлөө нотариат тангараггүй байхаар чинь эргээд нотариатчаа бид, чи ёс зүйтэй ажилла, чи хариуцлагатай ажилла гэх ийм боломж байхгүй, нэгдүгээрт.


Хоёрдугаарт, латин нотариатын жишиг хуульд бүх латин нотариатын чиглэлээр үйл ажиллагаа явуулж байгаа улс орнуудад нотариатч нь тангараг өргөдөг. Тэр байтугай олон улсын нотариатын холбоонд элсэхэд тухайн улсын Нотариатын байгууллагын дарга ялгаагүй тэр танхимаа төлөөлж, байгууллагаа төлөөлж тангараг өргөдөг ёстой юм билээ. Тийм учраас бид энэ хуулийнхаа эхэнд нь байгаа шүү дээ, олон улсын жишигт нийцүүлэн энэ Нотариатын хуулийг шинэчилэн найруулж байна, өөрчилж байна гэж байгаа учраас олон улсын нотариатынхаа жишгийг ч бодсон, ер нь бусад салбарын  хуульчдыг бодсон ч гэсэн ялгаагүй нотариатч бол эрх зүйч, хуульч, мэргэшсэн хуульч байгаа учраас тангараг гэдэг энэ зүйл байх ёстой гэж танхимаас санал оруулсан юм.

Х.Жекей: Баярлалаа, асуултад хариуллаа. 

10. Төсөлд дор дурдсан агуулга бүхий 20 дугаар зүйл нэмж үүнтэй нийцүүлэн төслийн зүйл, хэсэг, заалтын дугаарыг өөрчлөх:

“20 дугаар зүйл. Нотариатчийн тангараг
20.1.Нотариатч үйл ажиллагаагаа эхлэхийн өмнө тангараг өргөх бөгөөд тангараг өргөх журмыг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжиж байгаа гишүүд гараа өргөнө үү.

11-8.

11. Төслийн 20 дугаар зүйлд дор дурьдсан агуулга бүхий 20.2.3 дахь заалт нэмж дугаарыг өөрчлөх:

“20.2.3.гишүүний татвараа төлөх;” гэсэн саналыг дэмжиж байгаа гишүүд гараа өргөнө үү.

11-7. Дэмжигдлээ.

12.Төслийн 20 дугаар зүйлд дор дурьдсан агуулга бүхий 20.2.4 дэх заалт нэмж дугаарыг өөрчлөх:

“20.2.4.нотариатч нь үйлчлүүлэгч болон гуравдагч этгээдэд учирсан хохирлыг арилгах зорилгоор  хариуцлагын даатгалд даатгуулах;” гэсэн саналыг дэмжиж байгаа гишүүд гараа өргөнө үү.

Ж.Сүхбаатар: Энэ учирсан хохирлыг арилгах зорилгоор даатгалд даатгуулна гэхээр чинь учирсан хойно нь даатгалд даатгуулах гээд байгаа юм шиг болж байна шүү дээ. Учирсан эрсдэл, тэр томъёолол нь арай өөр байх ёстой шүү дээ. Эрсдлийг арилгах зорилгоор гэдэг юм уу? тэгэхгүй бол учирсан гэхээр нэгэнт учирсан хойно нь даатгалд даатгуулах гэж байгаа юм шиг томъёоллоо өөрчлөх үү? Тэгж уншигдахгүй байна. Учирсан хохирлыг арилгах зорилгоор даатгалд, учрахгүй ч байж болно шүү дээ, ер нь бол. 

Ц.Мөнх-Оргил: Нотариатчийн үүрэг дээр байгаа заалт л даа.  Өчигдөр ажлын хэсэг дээр бид нар ярихдаа, ингэж дэлгэрэнгүй юм яриагүй юм. Бид нарын ярьсан юм бол нотариатч хариуцлагын даатгалд даатгуулах ёстой гэсэн санаа л байсан, түүгээрээ л орчих ёстой. Нөгөө үүрэг нь явж байгаа юм. Ийм ийм үүрэгтэй, тэр үүрэг дотроо жишээ нь татвараа төл, хариуцлагын даатгалд даатгуулах ёстой гэсэн санаа л явж байгаа юм. Нотариатч нь хариуцлагын даатгалд даатгуулах ёстой гэсэн заалт л оруулж байгаа юм. 

Х.Жекей: Учирсан хохирлыг арилгах гэдгийг авах юм байна тийм үү? Би дахиад уншъя. 

“20.2.4.нотариатч нь хариуцлагын даатгалд даатгуулах;” гэсэн саналыг дэмжиж байгаа гишүүд гараа өргөнө үү.

11-7.Дэмжигдлээ.

13. Төслийн “нотариатын үйлдэл хийх эрхгүй этгээд нотариатын үйлдлийг хууль бусаар хийх;” гэсэн 20.3.3 дахь заалтыг хасах саналыг дэмжиж байгаа гишүүд гараа өргөнө үү.

11-8.Дэмжигдлээ.

14.Төслийн 20.3.5, 20.3.8 дахь заалт нь 20.2.5 дахь заалт, 12.5 дахь хэсэгтэй тус тус давхцсан учир хасах гэсэн саналыг дэмжиж байгаа гишүүд гараа өргөнө үү.
11-8. Дэмжигдлээ.

15 дахь санал дээр санал хэлье. Мөнх-Оргил гишүүн.

16 дахь саналыг ажлын хэсэг татаж авч байна. 17-г жаахан найруулчихаар 16, 17 хоёр нэг санаа агуулаад байгаа юм. Тийм учраас  16 дахь саналыг татаж авч байна.

17 дээр редакцийн засвар хийхгүй бол буруу болчихжээ.  Түрүүн бол даатгал нь үүрэг дээрээ явж байсан юм. Одоо энэ хариуцлагынхаа даатгалыг тодотгож өгч байгаа юм. Тэгээд ингэж уншигдмаар санагдаад байна.

Төслийн 23 дугаар зүйлийн 23.1 дэх хэсгийг дараахь байдлаар өөрчлөн найруулах: 

“23.1.Нотариатч нь нотариатын үйлдлийг буруу хийсэн, үйлчлүүлэгчийн хувийн байдлыг буруу тогтоосон зэрэг бусад буруутай үйлдлийн улмаас үйлчлүүлэгчид  болон гуравдагч этгээдэд хохирол учруулсан тохиолдолд түүнийг нөхөн төлөх зорилгоор хариуцлагын даатгалд заавал даатгуулна.” гэсэн маягаар найруулаад биччихмээр санагдаад байна.
Х.Жекей: Сая Мөнх-Оргил гишүүний уншсан саналыг дэмжиж байгаа гишүүд гараа өргөнө үү.

11-8. Дэмжигдлээ.

16.Төслийн 23 дугаар зүйлд дор дурдсан агуулгатай 23.4 дэх хэсэг нэмж, үүнтэй нийцүүлэн дугаарыг өөрчлөх:

“23.4.Нотариатч даатгалын тохиолдолд бий болсон нөхцөлд учирсан хохирлыг барагдуулахын тулд нийслэлд нэг сарын хөдөлмөрийн хөлсний доод хэмжээг хоёр зуу дахин нэмэгдүүлсэнээс доошгүй хэмжээгээр, орон нутагт нэг зуу дахин нэмэгдүүлснээс доошгүй хэмжээгээр тус тус даатгуулсан байна.” гэсэн саналыг дэмжиж байгаа гишүүд гараа өргөнө үү.
Ц.Цолмон: Өчигдөр ажлын хэсэг дээр ярьсан томъёоллоос арай өөрөөр томъёолол оруулсан байх юм. Өчигдрийн ажлын хэсгийн томъёолол бол даатгалын нөхөн төлбөрийн хэмжээ нь нийслэлд хөдөлмөрийн хөлсний доод хэмжээг 200 дахин нэмэгдүүлснээс доошгүй, орон нутагт 100 дахин нэмэгдүүлснээс доошгүй байна гэсэн ийм томъёолол байсан.

Р.Гончигдорж: Энэ өөрөө манайд даатгалын ийм харилцаан дотор тогтсон  ямар эрсдлийг хариуцсан ямар шимтгэл дээр ямар нөхөн төлбөрийн хэмжээтэй гэсэн тийм даатгалын компаниудын  өөрийнх нь тогтоосон тэр зүйлтэй хэр зэрэг уялдаж байна вэ? бид нар хуулиар, хүчээр даатгалын компани хүлээн зөвшөөрөхийн аргагүй ч юм уу? эсхүл өөр нөхцөл байдлын юмыг хуулиар зохицуулах гээд байгаа юм биш биз дээ? Ер нь. 

Саяны Цолмонгийн хэлснээр эргээд даатгалын харилцаа үүсээд, даатгалын  компани төлөхөд тэр төлөгдөөд авч байх зүйл нь тэр хэмжээнд байх ёстой гэдэг нь даатгал нь хэдээр шимтгэл авдаг юм ? Юу авдаг зэргийг өөрт нь үлдээж байгаа илүү юм шиг л бодогдлоо. 

Ц.Нямдорж: Энэ хотод 200, орон нутагт 100 гэдэг чинь хэдэн төгрөг гэсэн үг вэ?  Үүний даатгалын хураамж  хэд вэ? 200 дахин төлөх, 100 дахин төлөх хураамж нь хэд юм бэ? 

Ц.Мөнх-Оргил: Би бол ингэж ойлгосон. Ажлын хэсэг дээр өчигдөр надад өгсөн тайлбар, бидний ярьсан тохиролцоонд хүрсэн юм гэвэл одоо нотариатчид даатгал хийлгэж байгаа, хариуцлагын даатгал. Нотариатчийн танхимаараа дамжаад. Үүнийг нь яамнаас оруулж ирсэн, Засгийн газраас оруулж ирсэн санал бол танхимаараа дамжих нь буруу юмаа. Ерөөсөө даатгалын харилцаа бол даатгагч, даатгуулагч хоёр шууд хоорондоо харилцаж байх учиртай юм. Тийм учраас даатгалын компанитай нь шууд харилцуулъя гэдэг  нэгдүгээрт нь ийм санаа орж ирж байгаа юм.

Хоёрдугаарт, одоо хийж байгаа даатгалынх нь нөхөн төлбөрийн хэмжээ хөдөө орон нутагт  10 сая, Улаанбаатар хотод 20 сая юм байна, одоо байгаа хэмжээ нь. Тэгэхээр  яг энэ хэмжээгээр нь үлдээчихье. Тэгэхдээ  10-20 сая гээд үнийн дүн тогтоочихоор инфляци нааш цаашаа болоод, хөдөлмөрийн хөлсний доод хэмжээтэй уялдуулах нь илүү зохимжтой юм уу? Орост ч гэсэн тэгээд хийсэн байна, тэр нь арай уян хатан зохицуулалт юм гээд ийм хоёр зохицуулалтаар оруулж ирж байгаа. Өчигдөр шөнө ажлын хэсэг нэлээн орой дууссан л даа. Тэгээд томъёоллоо буруу бичсэн юм байна. Цолмон даргын хэлдгээр нөхөн төлбөрийн хэмжээ гэвэл илүү зохимжтой болох юм шиг байна. 
Отгонбаяр ерөнхийлөгч ерөнхийдөө энэ даатгалтай холбоотой юмнуудаа жаахан дэлгэрэнгүй танилцуул даа. Одоо байгаа нь ямар байгаа билээ, шинэ хуулиараа бид нар ямар болгох гээд байгаа билээ гэдгээ.

Ч.Отгонбаяр:  Нотариатчийн танхим нийт нотариатчдаасаа орлогын 5 хувийн татварыг аваад, тэндээсээ даатгалын байгууллагатай гэрээ хийгээд, даатгалын байгууллагуудыг сонгоод хамгийн чадвартай нь гэрээ хийгээд, нийслэлд  20 сая төгрөг, орон нутагт  10 сая төгрөгөөр даатгаад, даатгалын хураамж нь нийслэлд  100 мянган төгрөг жилд,  орон нутагт  50 мянган төгрөгөөр даатгаж байгаа юм. Энэ даатгалын  тогтолцоог хувь нотариатч өөрөө даатгалын байгууллагатайгаа хийхээр энэ шинэ хуульд оруулж ирж байгаа юм. Нөхөн төлбөрийн доод хэмжээ гэдэг маань одоогийн бид нарын даатгаж байгаа даатгалын хэмжээтэй ойролцоо байгаа юм. Оросын хууль бол латин нотариатын тухай хуульд үйлчлүүлэгчдийн эрх ашгийг хамгаалах үүднээс хэрвээ нотариатчийн буруутай үйл ажиллагаанаас хохирол учирсан тохиолдолд тэр учирсан хохирлыг нөхөн төлөх хэмжээнийх нь доод хэмжээгий нь зааж өгдөг юм билээ. Ингээд өчигдөр бид нар ажлын хэсэг дээр ярьж байгаад Оросын хуультай жишиг болгож, энэ доод хэмжээгий нь тогтоосон. Энэ доод хэмжээг тогтоосноороо одоогийн дагаж мөрдөж байгаа энэ даатгалтай зөрчилдөх юм байхгүй. Зөвхөн доод хэмжээ нь. 

Тэгээд эрсдэлтэй гэж үзэх юм бол жишээлбэл, Сүхбаатар, Чингэлтэй дүүрэгт илүү их хэмжээний эрсдэл гарч магадгүй гэсэн нотариатч нь үүнээсээ илүүг даатгаж болно. Хэрвээ эрсдэл багатай ажиллах тохиолдолд хамгийн доод хэмжээгээр орон нутагт даатгадаг ч юм уу? ийм байж болох юм. Энэ бол одоогийн дагаж мөрдөж байгаа байдал журамтай зөрчилдөхгүй байна.
Х.Жекей: Төслийн 23 дугаар зүйлд дор дурдсан агуулгатай 23.4 дэх хэсэг нэмж, үүнтэй нийцүүлэн дугаарыг өөрчлөх:

“23.4. Даатгалын нөхөн төлбөрийн хэмжээ нь нийслэлд нэг сарын хөдөлмөрийн хөлсний доод хэмжээг хоёр зуу дахин нэмэгдүүлсэнээс доошгүй хэмжээгээр, орон нутагт зуу дахин нэмэгдүүлснээс доошгүй хэмжээгээр тус тус даатгуулсан байна.” гэсэн саналыг дэмжиж байгаа гишүүд гараа өргөнө үү.

Ц.Нямдорж: Бичлэг нь ерөөсөө болохгүй байнаа. Дахиад та  нар энэ дээр суугаач.

Х.Жекей: Энэ заалтыг тэгвэл дахиад найруулж бай. Би дараагийн саналыг хураагаад явж байя.

17.Төслийн 40.4, 40.5 хэсэг нь Иргэний хуулийн 64.2.1, 64.2.2 дахь заалтуудтай давхцаж байгаа учир хасах гэсэн саналыг дэмжиж байгаа гишүүд гараа өргөнө үү.
11-8.

18.Төслийн 42 дугаар зүйлийн 42.7 дахь хэсгийн “битүүмжилсэн бол” гэсний дараа “уг өвлөгдөх эд хөрөнгийг битүүмжлэлээс чөлөөлөгдтөл” гэж нэмэх саналыг дэмжиж байгаа гишүүд гараа өргөнө  үү.

11-8.Дэмжигдлээ.

19. Төслийн 43 дугаар зүйлийн 43.3 дахь хэсгийн “нотариатын” гэсний өмнө “тухайн баримт бичиг болон” гэж нэмэх саналыг дэмжиж байгаа гишүүд гараа өргөнө үү.
11-8. Дэмжигдлээ.
20. Төслийн 45 дугаар зүйлийн 45.8 болон 45.10 дахь хэсэг агуулгын хувьд давхцсан тул 45.8 дахь хэсгийг хасч 45.10 дахь хэсгийн “дундын” гэсний өмнө “Үл хөдлөх эд хөрөнгийн баримт бичигт нэмэлт, өөрчлөлт оруулах болон” гэж нэмэх саналыг дэмжиж байгаа гишүүд гараа өргөнө үү.

11-8.Дэмжигдлээ. 

21. Төслийн 46 дугаар зүйл нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийг эрхийн улсын бүртгэлийн тухай хуулийн 13.5 дахь хэсэгтэй давхцаж байгаа учир 46.1.1-46.1.4 дэх заалтыг хасч, дор дурьдсан агуулга бүхий 46.2 дахь хэсэг нэмэх:

“46.2.Энэ хуулийн 46.1-д заасан баримт бичгийг гэрчлэхдээ тухайн баримт бичиг нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд заасан шаардлагад нийцэж байгаа эсэхийг нягтална.” гэсэн саналыг дэмжиж байгаа гишүүд гараа өргөнө үү.
11-8. Дэмжигдлээ.

22. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.
11-9.Дэмжигдлээ.
23. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Иргэний хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж  байгаа гишүүд гараа өргөнө үү.

11-9.Дэмжигдлээ.
24. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Векселийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах саналыг дэмжиж байгаа гишүүд гараа өргөнө үү.

11-8.Дэмжигдлээ.
25. Монгол Улсын Засгийн газраас 2010 оны 11 дүгээр сарын 02-ны өдөр Улсын Их Хуралд өргөн мэдүүлсэн Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

11-8.Дэмжигдлээ.
26. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Барааны тэмдэг, газар зүйн заалтын тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

11-7.Дэмжигдлээ.
27. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Валютын зохицуулалтын тухай хуулийн зарим заалтыг хүчингүй болсонд тооцох тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.

11-8.Дэмжигдлээ.

Хуулийн төслийн талаарх найруулгын шинжтэй зарчмын зөрүүтэй саналын томъёоллуудаар санал хураалт явуулъя.
1. Төслийн 3 дугаар зүйлийн 3.1.6 дахь заалтын “ёс зүйтэй байх” гэснийг “ёс зүйн дүрмийг чанд баримталж ажиллах” гэж өөрчлөх; 

2. Төслийн 4 дүгээр зүйлийн 4.1 дэх хэсгийн “/цаашид нотариатч/” гэх гэснийг хасах; 

3.  Төслийн 5 болон 8 дугаар зүйлийн дугаарыг хооронд нь сольж, үүнтэй нийцүүлэн төслийн зүйл, хэсгийн дугаарыг солих.

4.Төслийн 12 дугаар зүйлийн 12.7 дахь хэсгийн “тушаалыг” гэснийг “үйлчилгээний болон тээврийн хөлсний хэмжээг баталсан шийдвэрийг” гэж өөрчлөх; 

5. Төслийн 23 дугаар зүйлийн 23.1 дэх хэсгийн “албан журмаар” гэснийг “заавал” гэж өөрчлөх; 

6. Төслийн 30 дугаар зүйлийн 30.1.5 дахь заалтыг дараах байдлаар өөрчлөн найруулах: 

“30.1.5. Хэрэг хянан шийдвэрлэх ажиллагаанд өөрөө итгэмжлэгдсэн төлөөлөгчөөр оролцвол уг хэрэгт холбогдох баримт бичгийг”; 

7. Төслийн 34 дүгээр зүйлийн 34.1 дэх хэсгийн “бөгөөд түүнд нотариатын үйлдэл хийхэд оролцсон гэрч, орчуулагч, /хэлмэрч/ зэрэг бусад оролцогчийн овог, эцэг /эхийн нэр/, өөрийн нэр хаяг, оршин суугаа газрыг тодорхой бичсэн байна” гэсэн нь 33.2 дахь хэсэгтэй давхцаж байгаа учир хасах; 

8. Төслийн 38 дугаар зүйлийн 38.3 дахь хэсгийн “байршуулна” гэснийг “хадгалуулна” гэж өөрчлөх; 

9. Төслийн 45 дугаар зүйлийн 45.2 дахь заалтын “нөлөөлөл дор хийгдсэн” гэснийг “нөлөөлөлд автаагүй” гэж, 45.11 дэх хэсгийн “үдэж дугаарлан” гэснийг “хавтаслаж” гэж тус тус өөрчлөх; 

10. Төслийн 47 дугаар зүйлийн гарчигийг дор дурдсанаар өөрчлөн найруулах:

“47 дугаар зүйл. Гэр бүлийн дундаа хамтран өмчлөх эд хөрөнгөөс гишүүдэд ногдох хэсгийг гэрчлэх”; 

11. Төслийн 47 дугаар зүйлийн 47.2, 47.3, 47.5 дах хэсгийн “эд хөрөнгө” гэсний өмнө “үл хөдлөх хөрөнгө” гэж нэмэх; 

12. Төслийн 48 дугаар зүйлийн 48.2 дахь хэсгийн “тухайн тодорхой хэсгийг бүрэн тусгана” гэснийг “үндсэн агуулгыг илэрхийлсэн хэсгийг заавал хамт гэрчилнэ” гэж өөрчлөх саналуудыг дэмжиж байгаа гишүүд гараа өргөнө үү.

11-8. Найруулгын шинжтэй саналын томъёолол дэмжигдлээ. 

Түрүүний 18 дахь санал. 

Төслийн 23 дугаар зүйлд дор дурдсан агуулгатай 23.4 дэх хэсэг нэмж, үүнтэй нийцүүлэн дугаарыг өөрчлөх:

“23.4. Даатгалын нөхөн төлбөрийн хэмжээ нь нийслэлд нэг сарын хөдөлмөрийн хөлсний доод хэмжээг хоёр зуу дахин нэмэгдүүлсэнээс доошгүй, орон нутагт нэг зуу дахин нэмэгдүүлснээс доошгүй хэмжээгээр  даатгуулсан байна.” гэсэн саналыг дэмжиж байгаа гишүүд гараа өргөнө үү.

11-8. Дэмжигдлээ.


Саяны хуулиудтай холбогдуулж зарим өөрчлөлт орж байгаа хуулиудын нэрсийн жагсаалтыг уншъя. 

Нотариатын тухай хуулийг хүчингүй болсонд тооцох тухай, Аж ахуйн үйлчилгээний ажиллагааны тусгай зөвшөөрлийн тухай хуульд өөрчлөлт оруулах тухай, Арбитрын тухай хуульд өөрчлөлт оруулах тухай,  Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэхийн  хорио цээрийн хяналт, шалгалтын тухай хуульд өөрчлөлт оруулах тухай,  Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай,  Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай, Мөнгө угаах болон терроризмын санхүүжилттэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Сэргээгдэх эрчим хүчний тухай хуульд өөрчлөлт оруулах тухай, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай, Чөлөөт бүсийн тухай хуульд өөрчлөлт оруулах тухай, Эд хөрөнгө өмчлөх, эрх түүнтэй холбоотой эд  хөрөнгийн бусад эрхийн улсын бүртгэлийн тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай,  Хуульч сонгон шалгаруулах тухай хуульд өөрчлөлт оруулах тухай, Жижиг, дунд үйлдвэрийн тухай хуульд өөрчлөлт оруулах тухай, Монгол Улсын Их Хурлын Сонгуулийн тухай хуульд өөрчлөлт оруулах тухай, Орон нутгийн Хурлын сонгуулийн тухай хуульд өөрчлөлт оруулах тухай,  Хувиргасан амьтад, организмын тухай хуульд өөрчлөлт оруулах тухай,   Хуулийн төслүүдийн буцаах тухай  гэсэн.


Ц.Мөнх-Оргил: Саяны дагалдаж гарч байгаа хуулиудтай холбогдуулаад санал хураалгахаас өмнө нэг юм хагалуулах юм уу? жижигхэн өөрчлөлт орж байгаа юм. 


Энэ дээр гишүүдийн өргөн барьсан, Засгийн газрын өргөн барьсан хуулиудыг дагалдаж гарч байгаа хуулиудыг нэгтгэсэн байгаа. Тэгээд энэ дээр  ажлын хэсэг ийм санал оруулж байгаа юм. Энэ оруулж байгаа хуулиуд нь дандаа баримт бичиг бүрдүүлж байгаа, өргөдөл гаргаж байгаа материалууд байгаа юм. Бидний санаа бол  иргэн, аж ахуйн нэгж, иргэнийхээ үнэмлэх юм уу? аж ахуйн нэгжийнхээ гэрчилгээ хуулбартай нь авчраад, хуулбараа өгөөд, материал хүлээж авч байгаа хүн нь бол хуулбар үнэн байна гэдгийг эх хувьтай нь тулгаад,  тэмдэглэгээ үнэ төлбөргүй хийнэ. Материалыг харин шуудангаар ирүүлж байгаа бол нотариатаар заавал тэр материалыг  гэрчлүүлэх ёстой юм гэсэн ийм зарчмын саналууд байгаа. 

Үүнийг Жекей дарга зарчмаар нь санал хураалгаад өгчихвөл бид нар өөрчлөлтийг нь хийгээд 2 дугаар хэлэлцүүлгийн үед дахиад Байнгын хороон дээр танилцуулъя. 

Х.Жекей:  Мөнх-Оргил  гишүүний хэлсэн зарчмаар санал хураалт явуулъя. 

11-9. Дэмжигдлээ.

УИХ-ын гишүүн Ж.Сүхбаатарын гаргасан, Төслийн 1 дүгээр зүйлийн 1.1 дэх хэсгийн “хамгаалахтай” гэснийг “хангахтай” гэж өөрчлөх саналыг дэмжиж байгаа гишүүд гараа өргөнө үү.
11-8. Дэмжигдлээ.
Санал хураалт дууслаа.

Байнгын хорооноос  гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Сүхбаатар илтгэхээр болов.


Хууль зүйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. 

Гишүүдэд баярлалаа.


Хуралдаан 11 цаг 35 минутад өндөрлөв.

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ:

